Гуырдзыстоны закъон 
Фæлхасгæнæджы барты хъахъхъæды тыххæй
(2025 азы 1-аг майы уавæрæй)

Сæр I
Иумæйаг уагæвæрдтæ 
Статья 1. Закъоны нысан  
Ацы закъоны нысан у фæлхасгæнæджы барты барадон бындурты сбæлвырд кæнын æмæ фæлхасгæнæгæн аргъ кæныныл бындурæвæрд уагахасты культурæ парахат кæнын.
Статья 2. Закъоны регулирады сферæ  
1. Ацы закъон бæлвырд кæны уыцы фæлхасгæнæджы барты хъахъхъæныны иумæйаг принципты, кæцы фидар кæны барадон ахастытæ базаргæнæгимæ йæ товары кæнæ лæг​гæд​ты хи пайдайы нысанæй спайда кæнынæн.
2. Ацы закъоны архайд нæ хæлиу кæны афтæ-ма ахæм æмхæццæ нысаны бадзырдыл дæр, кæцыйы хисæрмагонд фæлхас кæныны интерес уæлдæр у коммерцион интерестæй. Бадзырды интересы приоритетимæ баст æбæрæгдзинад фæлхасгæнæджы пайдайæн хъуа​мæ скъуыддзагонд æрцæуа.
3. Фæлхасгæнæджы бартæ бахъахъхъæныны тыххæй фыццаградон бынат лæвæрд цæуы æмбæлон сферæйы регулиргæнæг специалон закъондæттынадæн, кæд æмæ ацы закъон​æй сфидаргонд фæлхасгæнæджы бартæ хæлд нæ цæуынц, уæд. Ацы уагæвæрд нæй гæнæн æмæ æмбæрстгонд цæуа уый хуызæнæй, цæмæй уый иу кæнæ иннæ халынадæн æндæр æмæ æндæр нормативон актты нысангонд санкциты дубликаци расайын кодта.  
4. Ацы закъоны архайд нæ хæлиу кæны уыцы бадзырдыл, кæцыйы фæрцы базаргæнæг архайы Гуырдзыстоны иумæйаг административон Кодексы 2-аг статьяйы фыццаг хайы «ж» дæлпунктæй нысангонд административон бадзырдæй лæвæрд æхсæнадон барлæвæ​рды фæлгæтты, уыцы цауы йеддæмæ, кæд базаргæнæг фæлхасгæнæгимæ аразы ахæм бадзырд, кæцыйы базаргæнæджы коммерцион интерес уæлдæр у.

Статья 3. Фæлхасгæнæн æмахастыты дискримнацийы æнæруадзгæдзинад  
1. Æргомæй банхъаргæ товары кæнæ лæггæдты æнцонвадатдзинады кæнæ балæвæрды рæстæджы фæлхасгæнæджы дискриминаци æнæруадзгæ у.  
2. Дискриминацийыл нымад нæ цæуы гоймæгтæм æнæ æмбар ахаст, кæцы срастгонд у закъонон нысанæй, æмрæстæджы, ацы нысаны къухы бафтын кæныны механизм у æнæмæнгхъæуæг æмæ пропорционалон.

3. Кæд гоймаг, кæцы йæхи нымайы дискриминацийыл, æвдисы ахæм фактты, кæцытæ æвзæрын кæнынц дискриминацийы презумпци, уæд бæлвырдгæнæны уаргъ бахæсгонд цæуы базаргæнæгæн.

4. Кæд фæлхасгæнæджы ныхмæ дискриминацийы факт сбæлвырд уа, уæд ын уыдзæн бар æрдомын зианы компенсаци куыд мулкон, афтæ æнæмулкон (моралон) дæр.

Статья 4. Терминты æмбарынад  
Ацы закъоны нысæнттæн спайдагонд терминтæн ис ахæм нысаниуæг:

а) курдиатдæттæг – кæцыфæнды гоймаг, кæцы æхсæнадон барады юридикон гоймагмæ – Гуырдзыстоны конкуренцийы æмæ фæлхасгæнджы хъахъхъæды агентадмæ кæнæ ацы закъоны 28-æм статьяйы нысангонд барлæвæрд органмæ курдиат бадæтдзæн фæлхас​гæнæджы барты хæлды кæнæ/та æнхъæлмæкæсинаг хæлды тыххæй, æнæгæсгæ уымæ, базиангонд æрцыд æви нæ æвæрцонæй уый интерес;
б) уæййаг аргъ – товары кæнæ лæггæдты иуæджы кæнæ бæрæггонд бæрцы фæстаг аргъ, уымæ æфтыд аргъы фидинаг æмæ æндæр фидинæгты нымадæй;  
в) бастгонд бадзырд – бадзырд, кæцыйы фæрцы фæлхасгæнæг райсы товары кæнæ лæггæдты æмæ кæцы баст у дистанцион бадзырдимæ кæнæ æнæамалиуæгон арæзт ба​дзырдимæ, æмрæстæджы, ацы товар кæнæ лæггæдтæ лæвæрд цæуынц базаргæнæг кæнæ æртыккаг гоймаджы рдыгæй базаргæнæг æмæ æртыккаг гоймаджы хсæн разыдзинады бындурыл;

г) дистанцион бадзырд – бадзырд, кæцы арæзт æрцыд базаргæнæг æмæ фæлхасгæ​нæджы хсæн æрмæст дистанцион коммуникацийы иу кæнæ цалдæр фæрæзы фæрцы, дистан​цион æлхæды кæнæ лæггæдты ифтонгады организацигонд схемæйы фæрцы, æмæ нæ домы фæлхасгæнæг æмæ базаргæнæджы физикон уæвынад. Æмрæстæджы, бадзырд ны​мад нæ цæуы дистанцион бадзырдыл, кæд æмæ фæлхасгæнæг æмæ базар​гæнæг бадзыр​ды уавæртыл амалиуæгады баныхас кодтой æмæ бадзырд æрмæстдæр уый фæстæ арæзт æрцыд дистанционæй;

д) иуæгон аргъ – товары кæнæ лæггæдты фæстаг аргъ, æфтыдгонд аргъы фидинаг æмæ æндæр фидинæгтимæ иумæ нымадæй, ахæм иуæгтæн: иу килограмм, иу литр, иу метр, иу квадратон метр, иу кубометр, кæнæ æндæр иуæгæн, кæцытæ, куыд фæтк, фылдæр хатт пайда кæнынц барæнæн Гуырдзыстоны;

е) коммерцион гаранти – базаргæнæджы кæнæ амалиуæгдары (гарантийы дæттæджы) рдыгæй, бадзырдмæ гæсгæ ифтонгады хæсы йеддæмæ, фæлхасгæнæджы пайдайæн уæлæмхас æмæ æнæаргъæй бахæсгонд фыст аргъы бафидыны, товары баивыны, цалцæг кæныны кæнæ лæггæдты æндæр хæстæ, кæцытæ нæ равзæрынц бадзырдимæ æнæм​бæл​онады скуынæг кæныны хæсæй;   
ж) коммерцион архайд – базаргæнæджы кæцыфæнды архайд, æнæххæстдзинад, уага​хаст, æмбарынгæнæн, базаргæнæджы коммерцион коммуникаци, уыцы нымæцы рекла​мæ æмæ маркетинг, комкоммæ баст у фæлхасгæнæгæн товары кæнæ лæггæдтæ уæй кæнынимæ кæнæ арвитынимæ кæнæ товары кæнæ лæггæдтæ уæй кæныны размæ​цыдимæ;

з) базаргæнæг – кæцыфæнды физикон гоймаг, юридикон гоймаг кæнæ базарадон архай​ды рæстæджы архайæг гоймæгты ассоциаци, афтæ-ма базаргæнæджы номæй кæнæ уый амындмæ гæсгæ чи архайы, ахæм æндæр гоймаг;

и) фæлхасгæнæг – кæцыфæнды физикон гоймаг, кæцыйæн лæвæрд цæуы кæнæ кæцы райсы кæнæ уый фæстæ пайда кæны товарæй кæнæ лæггæдтæй сæйраджыдæр йæхи пайдайæн, æмæ нæу базарадон, амалиуæгон, дæсныйадон кæнæ æндæр профессио​налон архайды æххæст кæныны нысанæн;

к) амалиуæг – кæцыфæнды æнæзмæлгæ объект кæнæ змæлгæ объект, цыран базар​гæнæг, хуымæтæг, коммерцион архайд æххæст кæны;

л) æнæамалиуæгон арæзт бадзырд – кæцыфæнды бадзырд, кæцы арæзт æрцыд базар​гæнæг æмæ фæлхасгæнæджы хсæн амалиуæгады æддейæ æмæ домы базаргæнæг æмæ фæлхасгæнæджы физикон уæвынад; бадзырд, кæцы арæзт æрцыд куыстуаты кæнæ дистанцион бастдзинады фæрцы, æвæстиатæй уый фæстæ, фæлхасгæнæг куы райста индивидуалон æнхъарæн, цæмæй бадзырд бафысса комкоммæ базаргæнæгæй куыст​уаты æддейæ, базаргæнæг æмæ фæлхасгæнæджы физикон уæвынады; базаргæнæджы рдыгæй арæзт экскурсийы рæстæджы арæзт бадзырд, цæмæй æххуыс кæна товары кæнæ лæггæд​тæ уæй кæнынæн, кæнæ ахæм фæстиуæгмæ кæны. Нотариалон бюройы нотариалон архайдтыты æххæст кæныны фæстиуæгæн арæзт бадзырд нымад нæ цæуы амалиуæгады æддейæ арæзт бадзырдыл;

м) товар – кæцыфæнды змæлгæ дзаума, афтæ-ма уым æвæрд кæнæ/та цифрон формæ​йæ ахæлиугонд мулкон исбон;

н) æхсæнадон аукцион — уæйкæныны метод, кæцыйы спайда кæныны рæстæджы уæй​гæнæг бавдисы товары кæнæ лæггæдтæ фæлхасгæнæгæн, кæцы йæхæдæг æрба​цæ​уы кæнæ кæцыйæн лæвæрд цæуы фадат йæхæдæг æрбацæуа æхсæнадон аукционмæ, цыран æппæты фылдæр аргъ чи æвæры, уый хæсджын у товары кæнæ лæггæдтæ балхæна;

о) финансон лæггæдтæ – лæггæдтæ, кæцытæ баст сты финансон инструменттимæ кæнæ/​та финансон операцитимæ;

п) уагахасты Кодекс – бадзырд кæнæ фæтк, кæцы нæу закъонæй хæсджын æмæ бæл​вырд кæны базаргæнæджы уагахасты, кæцы уагахасты Кодексæй нысан кæны йæхи иу кæнæ иуæй фылдæр коммерцион архайды сферæйы;   
p) цифрон мидис – бæрæггæнæнтæ, кæцытæ арæзт цæуынц кæнæ лæвæрд цæуынц циф​рон формæйæ;

с) бирæ рæстæджы хæссæг – кæцыфæнды инструмент, кæцы ифтонг кæны инфор​мацийы дæргъвæтин æфснайды æмæ æнæивгæ репродуцирады уыцы информацийы спайда кæнынæн хъæугæ рæстæджы дæргъы.

Сæр II
Сæйраг бартæ æмæ хæстæ 
Статья 5. Фæлхасгæнæгæн информацийы балæвæрды сæйраг хæс  
1. Бадзырд сарæзты размæ, базаргæнæг хæсджын у фæлхасгæнæгæн ратта ахæм дырыс æмæ æххæст информаци Гуырдзыстоны паддзахадон æвзагыл, бæлвырд æмæ æмбаргæ æвзагыл (кæд ацы информаци йæхæдæг бæрæг нæу):  
а) товары кæнæ лæггæдты номы, аразæг æмæ товары кæнæ лæггæдты æмбæлон сæйраг миниуджыты тыххæй, информацийы хæссæджы спецификæмæ (се ‘хсæн, йæ ​​асы, йæ гæнæнты) гæсгæ;

б) базаргæнæджы ном æмæ мыггаджы (номхуынды) æмæ адрисы (юридикон адрисы) тыххæй; уæвыны цауы – базаргæнæджы электрон постæйы адрисы, факсы æмæ тили​фоны номырты тыххæй, кæцыты фæрцы фæлхасгæнæгæн йæ бон уыдзæн базаргæнæг​имæ тагъд æмæ эффективонæй ныхас кæнын; уæвыны цауы – уыцы базаргæнæджы контактон информаци, кæцыйы номæй дæр архайы нысангонд гоймаг;

в) уæвыны цауы – товары баивыны, цалцæг кæныны æмæ техникон лæггæдты объек​ты номы æмæ адрисы тыххæй, кæд уый хицæн кæны ацы пункты «б» дæлпункты нысан​гонд адрисæй;

г) товары кæнæ лæггæдты аргъы тыххæй, сæйраг хæрдзты æмæ уæлæмхас хæрдзты (се ‘хсæн, транспортирады, арвитыны, монтажы æмæ æндæр) бацамындæй, фæлæ кæд, товары кæнæ лæггæдты ахастмæ гæсгæ, нысангонд аргъы рагагъоммæ банымайын æнæамалдзинад у – йæ банымайыны фæткы тыххæй æмæ уæлæмхас хæрдзты гæнæны тыххæй информаци;

д) уæвыны цауы – фиддоны, товары кæнæ лæггæдты дæттыны æмæ хæсы æххæст кæны​ны уавæрты тыххæй æмæ базаргæнæджы рдыгæй фæлхасгæнæджы курдиæты равзæрсты фæткы фæдыл;  
е) закъоны рдыгæй гарантийы тыххæй, уæвыны цауы – коммерцион гарантийы тыххæй, афтæ-ма фæлхасгæнæгæн дарддæры лæггад кæныны уавæрты тыххæй;

ж) уæвыны цауы – бадзырды архайды æмгъуыды тыххæй, фæлæ кæд бадзырд арæзт æрцыд æбæрæг æмгъуыдæй кæнæ автоматикон æгъдауæй адарддæр вæййы – бадзырдыл нæйы зæгъыны уавæрты фæдыл;   
з) уæвыны цауы – фæлхасгæнæджы хæсты æмæ уыдон æххæст кæныны минималон æмгъуыды/архайды дæргъвæтиндзинады тыххæй;
и) цифрон мидисы рæстæджы функцион миниуæгты тыххæй, се ‘хсæн, уæвыны цауы – йæ хъахъхъæнынæн спайдагонд техникон фæрæзты тыххæй, афтæ ма уæвыны цауы – цифрон мидисы рæстæджы аппаратон кæнæ программон ифтонгадимæ миниуæгты тых​хæй цахæмфæнды информаци, кæцы базаргæнæг зоны кæнæ хъуамæ зыдтаид;

к) уæвыны цауы – бадзырдыл нæйы зæгъыны уавæрты тыххæй.   
2. Æхсæнадон аукционы цауы, ацы статьяйы фыццаг пункты «б» дæлпунктæй æмæ ацы закъоны 10-æм статьяйы фыццаг пункты «а» дæлпунктæй нысангонд базаргæнæджы тыххæй информацийы бæсты, фæлхасгæнæгæн гæнæн ис лæвæрд æрцæуа ахæм инфор​маци аукционы организаторы тыххæй.

3. Ацы статьяйы фыццаг пункты лæвæрд информаци у базаргæнæг æмæ фæлхас​гæнæ​джы хсæн арæзт бадзырды æнæфæхицæнгæнгæ хай æмæ йæ ивæн ис æрмæстдæр фæрсты бæлвырд разыдзинадæй.

4. Ацы статьяйы фыццаг пункты æвдыст домæнтæ нæ хауынц æрвылбонон хъæугæ​дзина​дæн нысангонд чысыл æрвылбонон транзакцитæм, кæд æмæ уыдон æххæстгонд цæуынц бадзырд сарæзты фæстæ æвæстиатæй.

5. Ацы статьяйы æмæ ацы закъоны 6-æм, 7-æм æмæ 9-æм-12-æм статьятæй сфидаргонд информацийы бадæттыны домæнтимæ æмбæлонады сбæлвырд кæныны уаргъ бахæс​гонд цæуы базаргæнæгæн.

6. Кæд æмæ базаргæнæг халы домæнтæ уæлæмхас хæрдзты кæнæ/та информаци дæтты​ны тыххæй, кæцытæ нысангонд сты ацы статьяйы фыццаг пункты «г» дæлпункт æмæ ацы закъоны 10-æм статьяйы фыццаг пункты «б» æмæ «е» дæлпункттæй, уæд фæлхас​гæнæгæн нæ бахъæудзæн æмбæлон уæлæмхас хæрдзтæ бафидын.

Статья 6. Информаци товары кæнæ лæггæдты аргъы тыххæй  
1. Базаргæнæг хæсджын у, цæмæй товарæн кæнæ лæггæдтæн сæ уæййаг аргъ æмæ иуæг​он аргъ æвдыст цæуа бæлвырд æмæ æмбæрстгондæй. Иуæджы аргъ равдисын нæ хъæуы, кæд æмæ уæййаг аргъимæ æмхуызон у, уæд.  
2. Аргъы равдисын æнæмæнгхъæугæ нæу, кæд:  
а) товары арвитын у лæггады иу хай;

б) товар æхсæнадон аукционыл уæй цæуы;

в) аивадон хуызæг кæнæ антикварон дзаума уæй кæнынмæ лæвæрд цæуы.

3. Уыцы товарыл кæцы развæлгъау тыхт нæу æмæ фæлхасгæнæджы цæстыраз барст цæуы, фаг у æрмæст иуæджы аргъы бацамынд.   
4. Рекламæйы, кæцыйы бацамынд ис уæййаг аргъ, уым хъуамæ бацамынд уа афтæ-ма иуæджы аргъ дæр.

Статья 7. Товары арвитын  
1. Базаргæнæг хæсджын у фæлхасгæнæгæн æнæбафæстиатæй фæхæццæ кæна товары, бадзырды сарæзтæй иуылæрæгмæ 30 къæлиндарон бонмæ, кæд бадзырдæй æндæр исты нæй нысангонд.

2. Кæд базаргæнæг нæ сæххæст кæна хæс фæлхасгæнæг æмæ базаргæнæджы хсæн бадзыр​ды нысангонд æмгъуыдмæ, кæнæ ацы статьяйы фыццаг пунктæй нысангонд æмгъуыдмæ, уæд фæлхасгæнæг хъуамæ снысан кæна æмбæлон уæлæмхас æмгъуыд базар​гæнæгæн хæс сæххæст кæнынæн. Уæлæмхас æмгъуыды фæуды фæстæ хæс нæ​сæххæст кæныны цауы, фæлхасгæнæгæн ис бар бадзырдыл нæйы зæгъа æмæ Гуырдзы​стоны æмбæстагон закъондæттынадæй сфидаргонд фæткæй, зианы бафидыны æрдома.

3. Ацы статьяйы 2-аг пункты нысангонд уæлæмхас æмгъуыды сбæлвырд кæнын æнæ​мæнг​хъæугæ нæу, кæд æмæ бæрæг у, æмæ уымæн кæй нæ уыдзæн ницыхуыз фæстиуæг, кæнæ фæлхасгæнæг бадзырды æххæст кæнын товары рæстæгыл райсынимæ абарста. 
4. Кæд æмæ товар фæлхасгæнæгмæ нæ фæхæццæ ис уый зынвадатдзинады тыххæй, уæд базаргæнæг хæсджын у æвæстиатæй фехъусын кæна фæлхасгæнæгæн уый фæдыл.

Статья 8. Товары æнæнхъæлæджы фесæфты кæнæ фехæлды рискъ  
1. Уæйгонд товар фæлхасгæнæгæн раттыны рæстæджы уымæ ахиздзæн товары æнæн​хъæлæджы фесæфыны кæнæ фехæлыны рискъ, кæд æмæ фæрстæ æндæр истæуыл нæ баныхас кодтой, уæд.

2. Кæд бадзырдæй æркастгонд у товары фæлхасгæнæгæн арвитын, уæд уыцы моментæй, фæлхасгæнæг кæнæ уый рдыгæй барлæвæрд æртыккаг гоймаг (ласæгæй дарддæр) куыд​дæр товары фактивон хицаудзинады райсдзæн, афтæ товары æнæнхъæлæджы фесæфы​ны кæнæ зианы рискъ ахиздзæн фæлхасгæнæгмæ.

3. Кæд уæйгонд товары фæлхасгæнæджы бахæсæй ласæг æрвиты, уæд товары арвиты​нæн бадæттыны моментæй товары æнæнхъæлæджы фесæфыны кæнæ зианы рискъ ахиз​дзæн фæлхасгæнæгмæ.
Статья 9. Бадзырдимæ баст уæлæмхас хæрдзтæ   
1. Базаргæнæгæн нæй бар, фидинаг инструменты спайдакæныны тыххæй фæлхас​гæнæг​æн фылдæр бафидын кæна, йæхæдæг цы фиды, уымæй.

2. Кæд базаргæнæг контакты тыххæй тилифоны номыр бацамыдта, уæд уый фæлхасгæ​нæ​гæй ацы тилифоны номырæй фæдзурынæн сфидаргонд тарифæй фылдæр ма хъуамæ бафидын кæна йемæ бастдзинады тыххæй. Банысангонд уавæр нæ аиуварс кæны теле​ком​муникацион лæггæдты æххæстгæнæджы бары ахæм лæггæдты æххæст кæныны тыххæй фиддон райсынæн.
3. Бадзырды саразыны размæ базаргæнæг хъуамæ райса фæлхасгæнæджы фидар разы​дзинад, цæмæй бадзырды нысангонд сæйраг хæсы сæххæст кæныны тыххæй сфидаргонд аргъы йеддæмæ, уæлæмхас хæрдзты фидыныл. Кæд æмæ базаргæнæг нæ райста фидар разыдзинад фæлхасгæнæгæй, уæд фæлхасгæнæгæн ис бар æрдома бафидгæ уæлæмхас суммæйы раздахын, кæд æмæ уæлæмхас хæрдзтæ бафидыныл нæйы нæ загъта (нæ ныууагъта хъæуæг параметртæ).

Сæр III

Дистанцион бадзырд æмæ амалиуæгады æдде арæзт бадзырд  
Статья 10. Фæлхасгæнæгæн информацийы балæвæрды хæс  
1. Дистанцион бадзырды кæнæ амалиуæгады æддейæ арæзт бадзырды цауы базаргæнæг хæсджын у бадзырды сарæзты агъоммæ фæлхасгæнæгæн, ацы закъоны 5-æм статьяйы ны​сангонд информациимæ иумæ, уæлæмхас, бæлвырд æмæ æмбаргæ информаци бадæтта: 
а) базаргæнæджы фактивон адрисы тыххæй, кæд уый хицæн кæны юридикон адрисæй, афтæ-ма уыцы базаргæнæджы фактивон адрисы æмæ ном æмæ мыггагы тыххæй дæр, кæцыйы номæй архайы уый;  

б) товары кæнæ лæггæдты аргъы тыххæй, фидинæгты нымадимæ, фæлæ кæд нысангонд аргъы развæлгъау банымайæн нæй, уæд уый нымайыны фæткы тыххæй; уæвыны цауы – алы уæлæмхас хардзы тыххæй, балæвæрды, арвитыны æмæ постæйы хæрдзты нымад​имæ, фæлæ кæд ахæм хæрдзты рагацау банымайæн нæй, уæд информаци уый тыххæй, цæмæй гæнæн кæй ис æмæ уæлæмхас хæрдзтæ æрцæуа. Æбæрæг æмгъуыдæй арæзт бадзырды кæнæ товары кæнæ лæггæдты рафыстæй райсыны бадзырды цауы аргъ нысан кæны æххæст аргъы фиддонты алкæцы периодæн. Кæд æмæ бадзырды фыст ис фиксир​гонд фиддон, уæд æххæст аргъ хъуамæ нысангонд цæуа æххæст фиддоны. Кæд æмæ æххæст фиддоны рагацау банымайæн нæй, уæд хъуамæ балæвæрд æрцæуа йæ баны​ма​йыны фæтк;
в) бадзырды саразыны рæстæджы дистанцион коммуникацийы фæрæзы спайда кæныны хардзы тыххæй, кæд æмæ уыцы хардз сæйраг аргъмæ нæ хауы;

г) бадзырдыл нæйы зæгъыны уавæрты, æмгъуыды æмæ фæткы тыххæй, кæд æмæ бад​зыр​​дыл нæйы зæгъын гæнæн ис, афтæ-ма бадзырдыл нæйы зæгъыны цауы байдзаг​кæнинаг формæ;   
д) информаци уый тыххæй, цæмæй фæлхасгæнæг бадзырдыл нæйы ма зæгъа, кæд, ацы закъоны 14-æм статьямæ гæсгæ, бадзырдыл нæйы зæгъын гæнæн нæй;

е) дистанцион бадзырдыл нæйы зæгъыны цауы товары фæстæмæ раздахынимæ баст информаци, фæлхасгæнæгы рдыгæй бахардзкæнинаг хæрдзты тыххæй, кæд, товары уавæрмæ гæсгæ, уымæн постæйы æрвитæн нæй;  
ж) уагахасты Кодексы уæвынады æмæ æнцонвадатдзинады тыххæй;

з) базаргæнæджы курдиаты цауы фæлхасгæнæджы рдыгæй бавдисинаг кæнæ фидинаг финансон ифтонгады уавæрты тыххæй;  
и) кæд гæнæн ис, уæд информаци тæрхондоны æдде хъаст бадæттыны фæткы æмæ компенсаци райсыны тыххæй.

2. Ацы статьяйы лæвæрд информаци у бадзырды æнæфæхицæнгæнгæ хай æмæ йæ ивæн ис æрмæстдæр фæрсты рдыгæй бæлвырдæй равдыст разыдзинады уæвыны цауы.

3. Ацы сæрæй сфидаргонд домæнтæ нæ хауынц, 30 ларийæ фылдæр кæмæн нæу йæ аргъ, ахæм товартæм кæнæ лæггæдтæм.

Статья 11. Домæнтæ амалиуæгады æддейæ арæзт бадзырды тыххæй  
1. Амалиуæгады æддæйæ арæзт бадзырды цауы базаргæнæг фæлхасгæнæгæн хъуамæ бадæтта ацы закъоны 10-æм статьяйы нысангонд информаци Гуырдзыстоны паддза​хадон æвзагыл, фыстæй, бæлвырдæй æмæ æмбæрстгондæй, гæххæттыл, фæлæ фæлхас​гæнæджы разыдзинады цауы та – æндæр фидар фæрæзыл.

2. Базаргæнæг хæсджын у фæлхасгæнæгæн бадæтта амалиуæгады æддейæ арæзт бадзыр​ды къухфыст къопи кæнæ ацы бадзырды сарæзты бæлвырдгæнæг æндæр документ гæххæттыл, фæлæ фæлхасгæнæджы разыдзинады цауы та – æндæр фидар фæрæзыл.

3. Кæд фæлхасгæнæг домы лæггæдты æххæст кæнын ацы закъоны 13-æм статьяйы фыццаг пункты нысангонд бадзырдыл нæйы зæгъыны бары спайда кæныны æмгъуыды аивгъуыдмæ, уæд уый ацы домынад базаргæнæгæн дæргъвæтин рæстæгмæ фæрæзыл хъуамæ бадæтта.  
Статья 12. Домæнтæ дистанцион бадзырды тыххæй  
1. Дистанцион бадзырды цауы базаргæнæг хъуамæ фæлхасгæнæгæн бадæтта ацы закъо​ны 10-æм статьяйы нысангонд информаци дистанцион коммуникацийы фæрæзтæй пай​да​ кæнгæйæ, бæлвырд æмæ æмбаргæ хуызы. Кæд ацы информаци лæвæрд цæуы фидар фæрæзыл, уæд уый зæгъын хъуамæ гæнæн уа.

2. Кæд дистанцион бадзырд арæзт цæуы электрон фæрæзы спайдакæнгæйæ, уæд базаргæнæг хъуамæ ифтонг кæна, цæмæй фæлхасгæнæг, товартæ кæнæ лæггæдтæ заказ кæнгæйæ, бæлвырдæй зона, заказ кæнын фæлхасгæнæгæн фидыны хæс кæй æвзæрын кæны. Базаргæнæг куы нæ æххæст кæна ацы уавæр, уæд фæлхасгæнæг хæсджын нæ уыдзæн бафидыны. 

3. Базарадон веб-фарсыл иуылæрæгмæ товары кæнæ лæггæдты заказ кæныны процессы райдыды бæлвырд æмæ æмбаргæ формæйæ хъуамæ æвæрд æрцæуа информаци уый балæвæрдимæ баст арæнæвæрдты тыххæй (уыдон уæвыны цауы), афтæ-ма информаци фиддонты фæрæзты тыххæй дæр.  

4. Кæд бадзырд арæзт цæуы дистанцион коммуникацийы фæрæзæй, кæцы нæ дæтты фаг рæстæг æмæ бынат уымæн, цæмæй базаргæнæг фæлхасгæнæгæн бадæтта информаци, уæд бадзырд сарæзты размæ базаргæнæг хæсджын у фæлхасгæнæгæн бадæтта иуыл​къад​дæр информаци йæхи ном æмæ мыггагы (номы) тыххæй æмæ ацы закъоны 5-æм статьяйы фыццаг пункты «а», «б» æмæ «ж» дæлпунктты æмæ 10-æм статьяйы фыццаг пункты «б» æмæ «г» дæлпунктты нысангонд информаци. Дистанцион бадзырды сарæз​ти​мæ баст æндæр информаци базаргæнæг фæлхасгæнæгæн хъуамæ бадæтта ацы стать​яйы фыццаг пунктмæ гæсгæйæ.   
5. Дистанцион бадзырды тилифонон коммуникацийы фæрæзы спайдакæнгæйæ арæзты цауы базаргæнæг хæсджын у тилифонон коммуникацийы райдайæнæй уайтагъд фæлхас​гæнæ​гæн, ацы статьяйы 4-æм пункты лæвæрд информацийы йеддæмæ, хъуамæ бадæтта йæхи ном æмæ мыггагы (номхуынды) тыххæй кæнæ, кæй номæй архайы, уый тыххæй информаци, æмæ йын фехъусын кæна тилифонон коммуникацийы коммерцион нысаны тыххæй.

6. Базаргæнæг хæсджын у фæлхасгæнæгæн дистанцион бадзырды сарæзт сбæлвырд кæ​на фидар хæссæгыл, бадзырды сарæзты фæстæ æмбаргæ æмгъуыдмæ, фæлæ иуыл​æр​æг​мæ товары балæвæрдæй кæнæ æвæрцонæй лæггæдты райдыдæй. Æмбæлон бæлвырд​гæнæн хъуамæ уа:

а) информаци, кæцы лæвæрд цæуы ацы закъоны 5-æм æмæ 10-æм статьяйы фыццаг пункты «а»–«з» дæлпунктты, æрмæст уыцы цауты йеддæмæ, кæд æмæ базаргæнæг фæлхасгæнæгæн лæвæрдта уыцы информаци æнæфæцудгæ фæрæзы дистанцион бад​зырд саразыны размæ;

б) уæвыны цауы – фæлхасгæнæджы развæлгъау разыдзинад æмæ бæлвырдгæнæн, цæмæй уымæн лæвæрд æрцыд ацы закъоны 14-æм статьяйы 2-аг пункты «м» дæл​пунктæй нысангонд информаци.
7. Кæд фæлхасгæнæджы фæнды, цæмæй лæггад æххæст æрцæуа ацы закъоны 13-æм статьяйы фыццаг пункты нысангонд бадзырдыл нæйы зæгъыны бары пайда кæныны æмгъуыдмæ, уæд уый хъуамæ бæлвырдæй фехъусын кæна базаргæнæгæн ацы курдиаты тыххæй.

Статья 13. Дистанцион бадзырдыл кæнæ/та амалиуæгады æддейæ сарæзт бадзырдыл нæйы зæгъыны бар  
1. Ацы закъоны 14-æм статьяйæ сфидаргонд стæмхатты йеддæмæ, фæлхасгæнæгæн бар ис, 14 къæлиндарон боны дæргъы нæйы зæгъа дистанцион бадзырдыл кæнæ/та амали​уæгады æддейæ арæзт бадзырдыл æнæ исты аххосагæй. Ацы æмгъуыд нымад цæуы:  
а) лæггæдты бадзырды цауы – бадзырды сарæзтæй;  
б) æлхæдты бадзырды цауы – фæлхасгæнæг кæнæ уый снысангонд æртыккаг гоймаг (ласæгæй дарддæр) товары йæхимæ райсынæй;

в) фæлхасгæнæджы рдыгæй товары хайгай заказ кæныны цауы – фæлхасгæнæг кæнæ уый снысангонд æртыккаг гоймаг (ласæгæй дарддæр) фæстаг дзуамайы райстæй;

г) товары регулярон (бæрæггонд периодгай) балæвæрды бадзырды цауы – фæлхасгæнæг кæнæ уый снысангонд æртыккаг гоймаг (ласæгæй дарддæр) фыццаг хатт товар куы райса, уæд.

2. Фæлхасгæнæг бадзырдыл нæйы зæгъыны цауы уымæн бахæсгонд нæ уыдзæн ницыхуыз хардзы (се ‘хсæн, балæвæрды хардзы) æххæст кæнын, уыцы цауы йеддæмæ, кæд æмæ фæлхасгæнæг равзæрста зынаргъдæр балæвæрды лæггад, базаргæнæджы бав​дыст стандартон лæггадæй, кæнæ товарты аргъ фæкъаддæр ис ахæм пайдайы фæстиуæгæн, кæцы нæу баст товарты ахаст, миниуджыты æмæ функциты сбæрæг кæнынимæ. Фæлхасгæнæг хæсджын нæу бафида хицæндзинад товарты аргъ фæкъаддæр кæныны фæстиуæгæн, кæд æмæ йын базаргæнæг нæ бадæтта æххæст информаци ацы закъонæй нысангонд бадзырдыл нæйы зæгъыны бары тыххæй.

3. Фæлхасгæнæджы дистанцион бадзырдыл нæйы зæгъын автоматикон æгъдауæй расайы йæхи аиуварс кæныны æнгæс бадзырдæй æмæ йæ фыццагон уавæр сног кæныны.

4. Фæлхасгæнæг хæсджын у арвита базаргæнæгæн, ацы статьяйы фыццаг пунктæй нысангонд æмгъуыдмæ баххæстгонд формæ кæнæ æндæр æнæдызæрдыг бæлвырд​гæ​нæнтæ, кæцытæ æвдисынц фæлхасгæнæджы уынаффæйы товары фæстæмæ разда​хыны тыххæй. Ацы статьяйы нысангонд бадзырдæй рацæуыны бар нысангонд æмгъуыдмæ кæй æххæстгонд æрцыд, уый сбæлвырд кæныны хæс æвæрд цæуы фæлхасгæнæгыл.

5. Базаргæнæгæн нæй бар æрдома фылдæр информаци фæлхасгæнæгæй, ацы статьяйы 4-æм пункты нысангонд формæ байдзаг кæнгæйæ, цæмæй бадзырдыл нæйы зæгъа:
а) базаргæнæджы рдыгæй нысангонд ном, æцæг адрис, факсы номыр æмæ электрон постæйы адрис;

б) заказы датæ;

в) заказы райсты бон;

г) фæлхасгæнæджы ном;

д) фæлхасгæнæджы адрис;

е) фæлхасгæнæджы къухфыст (кæд формæ гæххæттыл æххæстгонд у);

ж) формæйы баххæст кæныны датæ.

6. Базаргæнæгæн бар ис, бавдиса ацы статьяйы 4-æм пункты нысангонд формæ электрон хуызы. Ацы формæйы бавдысты тыххæй информаци фæлхасгæнæгæн лæвæрд æрцæу​дзæн æвæстиатæй, фидар фæрæзы фæрцы.

7. Фæлхасгæнæгæн йæ бон у спайда кæна бадзырдыл нæйы зæгъыны барæй ацы статьяйы фыццаг пунктæй нысангонд æмгъуыдмæ, кæд нысангонд æмгъуыды фæудмæ базар​гæнæгмæ арвыста бадзырдыл нæйы зæгъыны тыххæй хъусынгæнинаг. Ацы стать​ямæ гæсгæ бадзырдæй рацæуыны бар кæй æххæстгонд æрцыд, уый сбæлвырд кæныны уаргъ бахæсгонд цæуы фæлхасгæнæгыл.
8. Кæд базаргæнæг фæлхасгæнæгæн ацы закъонæй нысангонд товары кæнæ лæггæдты фæстæмæ раздахыны бары тыххæй информаци нæ дæтты, уæд амынд товар кæнæ лæггæдтæ фæстæмæ раздахын гæнæн ис ацы статьяйы фыццаг пунктæй нысангонд æмгъ​уыды фæудæй 12 мæйы æмгъуыдмæ.

9. Кæд базаргæнæг фæлхасгæнæгæн ацы статьяйы фыццаг пунктæй нысангонд æмгъуы​ды нымады моментæй 12 мæйы æмгъуыдмæ бадзырдæй рацæуыны бары тыххæй ин​формаци балæвæрдта, уæд товары кæнæ лæггæдты раздахыны 7 боны æмгъуыд нымад цæуы амынд информацийы райсты бонæй.

Статья 14. Ницыхуыз бындуры бацамынды æдде бадзырдыл нæйы зæгъынимæ баст цухдзинæдтæ  
1. Ацы закъонæй нысангонд бадзырдыл нæйы зæгъыны бар нæ хæлиу кæны финансон æмæ фæдзæхстон сферæйы арæзт бадзырдтыл, кæцытæ регулиргонд цæуынц æмбæлон закъоныдæлбар нормативон актæй, амалиуæгады æддейæ арæзт кредитон бадзырдты йеддæмæ, æнæзмæлгæ мулкæй ифтонггонд, кæд фæлхасгæнæг кредиты суммæйæ пайда кæнын нæ райдыдта. 

2. Фæлхасгæнæгæн нæй бар, нæйы зæгъа бадзырдыл, кæд:

а) базаргæнæг æххæстæй сæххæст кодта бадзырды нысангонд лæггæдтæ, уый райдыдта лæггæдтæ дæттын фæлхасгæнæджы развæлгъау разыдзинадæй æмæ фæлхасгæнæг зыдта, лæггæдтæ æххæстæй куы райса, уæд бадзырдæй ацæуыны бар кæй фесафдзæн;

б) бадзырды нысангонд ис, цæмæй лæвæрд товары кæнæ лæггæдты аргъ баст у финан​сон базары ивддзинадыл, кæцыйыл базаргæнæгæн йæ бон нæу контроль кæнын æмæ кæцы æрцыд ацы закъонæй бадзырдыл нæйы зæгъыны барæй спайда кæныны тыххæй нысангонд æмгъуыдмæ;

в) лæвæрд товары кæнæ лæггæдтæ арæзт цæуы фæлхасгæнæджы индивидуалон заказмæ гæсгæ кæнæ сты бæлвырд йæхи хъæугæдзинæдтæм гæсгæ;

г) балæвæрд товар тагъдхæлгæ у кæнæ уымæн ис цыбыр рæстæгмæ бæзгæйы æмгъуыд;

д) уымæн æрбаластой герметикон æгъдауæй æхгæд товары, кæцыты герметикæ фехæлд æрбаласты фæстæ æмæ, уымæ гæсгæ, товарæн нæй гæнæн фæстæмæ раздахын æнæниз​дзинады кæнæ гигиенæйы стандарттæм гæсгæ;

е) æрвыст товар, йæ миниуджытæм гæсгæ, æрбаласты рæстæджы æнæфæхицæн​гæн​гæйæ баиу ис æндæр товаримæ;

ж) бадзырды уавæртæм гæсгæ, фæлхасгæнæг фæсидт базаргæнæгмæ, цæмæй йын аххуыс кæна æнæаргъæвгæ цалцæггæнæн/техникон лæггады сæххæст кæнынæн. Ацы арæнæ​вæрд нæ хауы уæлæмхас лæггæдтæм, кæцытæ лæвæрд цæуынц уæлдæр ранымад лæг​гæд​тæй дарддæр ацы визиты фæлгæтты;

з) лæвæрд æрцыд æхгæд аудио- кæнæ видеофыст кæнæ программон ифтонгад æмæ уый печат фехæлд æрбаласты фæстæ;

и) æрвыст æрцыдысты журналтæ, газеттæ кæнæ æндæр периодикон мыхуыр, уыцы цау​ты йеддæмæ, кæд уыдон/уый балæвæрд цæуы абонентон бадзырдмæ гæсгæ;

к) бадзырд арæзт æрцыд æхсæнадон аукционы фæстиуæгæн;

л) бадзырд арæзт æрцыд æнæцæрæн нысанæн æнæзмæлгæ мулк раттыны, товары ласыны, транспортон фæрæзы арендæйы, фæлладуадзæнтимæ баст хæринæгты кæнæ лæггæдты организаци кæныны тыххæй, æмæ дзы нысангонд цæуы бадзырд æххæст кæныны бæлвырд датæ кæнæ æмгъуыд;

м) уымæн цифрон мидис лæвæрд æрцыд æнæфидар фæрæзæй, бадзырды æххæст кæнын райдыдта фæлхасгæнæджы развæлгъау разыдзинадæй æмæ фæлхасгæнæг зыдта, цæмæй уымæй кæй фесафдзæн бадзырдыл нæйы зæгъыны бары;

н) бадзырды æвдыст цæуы карз нозты балæвæрд, кæцыйы аргъыл фидыд æрцыд бадзырд саразыны рæстæджы, æмæ балæвæрд æрцæудзæн 30 боны фæстæ, уымæй уæлдай ма, нысангонд аргъ аразгæ у базарадон ивддзинæдтæй, кæцытыл базаргæнæгæн йæ бон нæу контроль кæнын;

н) бадзырды æвдыст цæуы спортивон кæнæ культурон мадзалмæ билеты ифтонг кæнын, уыцы цауы йеддæмæ, кæд бадзырды нысангонд у билеты фæстæмæ раздахын, фæтк æмæ уавæртæ.

Статья 15. Бадзырдыл нæйы зæгъыны фæстиуæгтæ  
1. Бадзырдыл нæйы зæгъыны фæстиуæгæн, ивд цæуы фæрсты рдыгæй дистанцион бадзыр​дмæ гæсгæ кæнæ амалиуæгады æддейæ арæзт бадзырдæй цы хæстæ райстой, уыдон, фæлæ уый, кæцы фæрстæ йæ сæххæст кæнынæй райстой, уый сын раздахынц.

2. Бадзырдыл нæйы зæгъыны цауы базаргæнæг хæсджын у:

а) фæлхасгæнæгæн бафыст суммæ, афтæ-ма уæвыны цауы – балæвæрды хæрдзтæн ба​фид​гæ суммæ раздаха æххæстæй, æнæфæстиатæй, бадзырдæй рацæуыны тыххæй хъусын​гæнинаг райсты бонæй иуылæрæгмæ 14 къæлиндарон бонмæ. Базаргæнæг хæсджын нæу фæстæмæ раздаха фæлхасгæнæгæн уыцы суммæ, кæцы уый бафыста уæлæм​хас, æнæстандартон хæрдзтыл;

б) суммæ бафида, фæлхасгæнæг цы фиддонты методæй пайда кæны, уымæй, кæд фæл​хасгæнæг нæ разы кæны æндæр фиддонты методæй пайда кæныныл æмæ дзы уæл​æмхас хæрдзтæ нæ фæзындзæн.

3. Æлхæнæн бадзырдыл нæйы зæгъыны цауы, базаргæнæгæн бар ис, нæйы зæгъа æхца фæстæмæ раттыныл уæдмæ, цалынмæ товары фæстæмæ нæ райса кæнæ  фæлхасгæнæг​æй нæ райса товары æрвысты бæлвырдгæнæг документы, уымæ гæсгæйæ, кæцы фыццаг æххæст æрцæуа, уыцы цауы йеддæмæ, кæд базаргæнæг йæхимæ райста товары фæстæ​мæ райсын.

4. Бадзырдыл нæйы зæгъыны цауы фæлхасгæнæг хæсджын у:

а) бадзырдыл нæйы зæгъыны тыххæй хъусынгæнинаг арвитыны фæстæ æвæстиатæй фæс​тæ​мæ раздахын товар базаргæнæгæн кæнæ уый снысангонд æртыккаг гоймагæн, иуылæрæгмæ 7 къæлиндарон бонмæ, уыцы цауы йеддæмæ, кæд базаргæнæг йæхæдæг нæ райста хæс товары фæстæмæ райсын;

б) бафидын æрмæстдæр товары раздахыны комкоммæ (æвæрцон) хардз, кæд базар​гæ​нæг йæхæдæг нæ райста уыцы хæрдзтæ, кæнæ та фæлхасгæнæгæн нæ радта информа​ци, уыцы хæрдзтæ кæй æрцæудзысты товары фæстæмæ раздахыны цауы. Амалиуæгады æддейæ арæзт бадзырды цауы, кæцыйы товар ласт цæуы фæлхасгæ​нæджы хæдзармæ, базаргæнæг хæсджын у товары фæстæмæ райсын йæхи хардзæй, кæд товары ахастмæ гæсгæ уый посты æххуысæй арвитын нæй гæнæн.

Сæр IV

Фæлхасадон бадзырд 
Статья 16. Базаргæнæджы хæстæ  
1. Базаргæнæг хæсджын у фæлхасгæнæгæн бадæтта бадзырдæй нысангонд уавæрты æмбæлон товар.  
2. Товар æмбæлоныл нымад цæуы бадзырды уавæртæм гæсгæ, кæд уый æмбæлгæ у базаргæнæг фæлхасгæнæгæн цы номхыгъд радта æмæ йын кæд ис ахæм миниуæгтæ, кæцытæ базаргæнæджы рдыгæй фæлхасгæнæгæн бавдыст товары хуызæн уыд.   
3. Базаргæнæгæй фæлхасгæнæгæн цы номхыгъд лæвæрд æрцыд, уый куы нæ уа, уæд товар нымад цæуы бадзырды уавæртæм гæсгæ, кæд сты уыцы нысанæн, кæцыйы тыххæй фæлхасгæнæг фехъусын кодта базаргæнæгæн бадзырд арæзты рæстæджы æмæ кæцыйыл базаргæнæг сразы.

4. Кæд фæлхасгæнæг нæ фехъусын кæна базаргæнæгæн, цавæр нысанæн æй хъæуы товарæй спайда кæнын, уæд товар нымад цæуы бадзырды нысангонд уавæртæм гæсгæ, кæд æмæ æмбæлгæ у, фылдæр хатт цы нысанæн пайдагонд цæуы, уымæн.

5. Кæд товары хуымæтæг пайдагæнæн нысаны нæй гæнæн сбæрæг кæнын, уæд товар нымад цæуы бадзырды уавæртæм гæсгæ, кæд уымæн ис уыцы хуызы товары миниуджытæ æмæ функционир кæны афтæ, куыд нысангонд хуызы товар, уыимæ, цахæм æмбаргæ æнхъæлмæкаст дæр фæлхасгæнæгæн уыд товары ахастæй æмæ уыцы æхсæнадон хъусынгæнинæгтæй, кæцытæ сарæзтой базаргæнæг, аразæг, уый минæвар кæнæ базарыл æвæрынæн дзуапдæттæг æндæр гоймаг, уыцы нымæцы рекламæ кæнæ/та этикеткæйы æххуысæй.   
6. Базаргæнæджы рдыгæй кæнæ уый бæрндзинадæй товары æнæраст æвæрыны фæсти​уæг​æн цы хъæндзинæдтæ фæзыны, уыдон æмхуызон сты товары бадзырды нысангонд уавæртæн æнæмбæлондзинадимæ (хъæндзинæдтæн), кæд æмæ товар æвæрд уыд бадзыр​ды хай. Ацы фæтк хауы, фæлхасгæнæг цы товары хъуамæ æрæмбырд кæна кæнæ сæвæра æмæ товартимæ цы амынддзинæдтæ ис, уыдоны хъæндзинæдты тыххæй æнæ​раст æмбырдгонд кæнæ æвæрд чи æрцыд, уыдонмæ дæр.

7. Ацы статьяйы нысæнттæн товар хъæндзинады уæвæг таварыл нымад нæ цæуы, кæд æмæ бадзырды арæзты рæстæджы фæлхасгæнæг зыдта кæнæ хъуамæ зыдтаид, товарæн хъæндзинæдтæ кæй ис, кæнæ та товары хъæндзинæдтæ сты фæлхасгæнæджы бавдыст æрмæгæй.

8. Базаргæнæг нæ уыдзæн дзуапдæттæг товары кæнæ лæггæдты тыххæй æхсæнадон хъусынгæнинагæн, кæд сбæлвырд кæна, цæмæй:

а) уымæн кæй нæ уыд кæнæ нæ уыдаид информаци ацы хъусынгæнинаджы тыххæй;

б) ацы хъусынгæнинаджы лæвæрд информаци ивд æрцыд бадзырд сарæзты размæ;

в) ацы хъусынгæнинагæн йæ бон нæ уыд фæлхасгæнæджы товары кæнæ лæггæдтæ балхæныныл ахадындзинад.

 Статья 17. Фæлхасгæнæджы бартæ 
1. Кæд товар хъæндзинады уæвæг разынд, уæд фæлхасгæнæгæн ис бар æрдома, цæмæй базаргæнæг аипп аиуварс кæна (товары æнæаргъæй сцалцæг кæна кæнæ йæ раива, йæ аргъ ын фæкъаддæр кæна) кæнæ бадзырдæй ацæуа.

2. Товары бацалцæг кæнын æмæ баивын сты фæлхасгæнæджы сæйраг бартæ. Фæлхас​гæнæгæн ис бар æрдома базаргæнæгæй, цæмæй æнæаргъæй сцалцæг кæна кæнæ баива товары, кæд æмæ уый гæнæн нæй товары характермæ гæсгæ, кæнæ та домы æнæпропор​ционалон кæнæ æнæмбæлгæ стыр хæрдзтæ.

3. Товар хъуамæ цалцæггонд æрцæуа кæнæ ивд æрцæуа æмбæлон æмгъуыдмæ, фæлхас​гæнæгæн нысаниуæгон къуылымпыдзинад ма скæна, товары ахаст æмæ цæй тыххæй æлхæд æрцыд, уый хынцгæйæ.

4. Товары лæвар цалцæг кæнын кæнæ ивын нысан кæны, базаргæнæг кæй хæссы æппæт хæрдзтæ (се ‘хсæн, постæйы, кусгæ тыхы æмæ æрмæджы хæрдзты), кæцытæ хъæуынц, цæмæй товартæ æххæст кæной бадзырды нысангонд уавæртæ.

5. Фæлхасгæнæгæн ис бар æрдомын товарты аргъ фæкъаддæр кæнын кæнæ бадзырдæй йæхи аиуварс кæнын, кæд æмæ ис ахæм уавæртæй искæцы:

а) товарæн ацы статьяйы 3-аг пунктмæ гæсгæ нæй гæнæн сцалцæг кæнын кæнæ баивын;

б) базаргæнæг æмбæлон рæстæгмæ нæ сцалцæг кодта кæнæ нæ баивта товары æмæ фæлхасгæнæг фесæфта цымыдисдзинад бадзырд æххæст кæнынмæ;

в) базаргæнæджы рдыгæй товары сцалцæг кæнын кæнæ раивын, фæлхасгæнæгæн æрхæсдзæн стыр къуылымпыдзинад.

6. Бадзырдæй рахизыны цауы, фæлхасгæнæгæн ис бар, Гуырдзыстоны закъондæт​тын​ад​æй снысангонд процедурæмæ гæсгæ, контракт æнæсæххæст кæныны тыххæй æрцæугæ зиæнттæ бафидын æрдомын.

7. Фæлхасгæнæгæн нæй бар бадзырдæй ацæуын, кæд æмæ товары хъæндзинæдтæ сты чысыл.

8. Аргъ æнæпропорционалон у æви æнæмбæлон бæрзонд у, уый сбæрæг кæнгæйæ, хъуамæ нымад æрцæуой ахæм уавæртæ:

а) товары кæнæ лæггæдты аргъ бадзырды нысангонд æмгъуыдтæ æмæ уавæртæ æххæст кæныны цауы;

б) товар кæнæ лæггæдтæ бадзырды нысангонд æмгъуыдтæ æмæ уавæртæм гæсгæ кæй нæ æххæст кæнынц, уый æмвæзад;

в) товары хъæндзинæдтæ аиуварс кæныны альтернативон гæнæндзинад, фæлхас​гæнæг​æн æнæкъуылымпыдзинад æвзæрын кæнгæйæ.

Статья 18. Лæггæдты бадзырдмæ гæсгæ бартæ  
1. Базаргæнæг хæсджын у фæлхасгæнæгæн лæггæдтæ дæттын лæггæдты бадзырды нысан​гонд уавæртæм гæсгæ.

2. Кæд æмæ фæлхасгæнæг ахиза бадзырды нысангонд æмгъуыдæй кæнæ рабæрæг кæна хъæндзинæдтæ, уæд базаргæнæгæн хъуамæ лæвæрд æрцæуа æмбæлон уæлæмхас æм​гъуыд лæггад æххæст кæнынæн/хъæндзинæдтæ аиуварс кæнынæн, кæд æмæ уый гæнæн нæй лæггады характермæ гæсгæ кæнæ домы æнæпропорционалон кæнæ æнæмбæлгæ стыр хæрдзтæ. Æнæпропорционалон кæнæ æнæмбæлонæй стыр хæрдзтæ бæрæггонд цæуынц ацы акъоны 17-æм статьяйы 8-æм пункты нысангонд фæткмæ гæсгæ.

3. Уæлæмхас æмгъуыд æнæнтыстæй куы фæуа, уæд фæлхасгæнæгæн бар ис:

а) базаргæнæджы хардзæй лæггад дæттын кæнæ хъæндзинад аиуварс кæнын æндæр гой​ма​гæн банхъаргæйæ; 

б) æрдома лæггæдты аргъы æмбæлон æгъдауæй фæкъаддæр кæнын;

в) бадзырдыл нæйы зæгъын æмæ æрдома зианы бафидын Гуырдзыстоны закъондæт​тынадæй сфидаргонд фæткæй.
4. Ацы статьяйы 2-аг пункты нысангонд уæлæмхас æмгъуыд сбæлвырд кæнын æнæ​мæнг​хъæугæ нæу, кæд æмæ бæрæг у, уый кæй ницы æндæвдад æрхæсдзæн, кæнæ та фæлхасгæнæг бадзырд æххæст кæнын абарста лæггæдты рæстæгыл райсынимæ.

5. Кæд базаргæнæг афоныл нæ райдайа лæггæдты æххæст кæнын кæнæ лæггæдты процесс æнæбындурæй фæстиат кæны, кæцы лæггæдты нысангонд æмгъуыдмæ æххæст кæнын æнæамалдзинад кæны, уæд базаргæнæгæн нæй бар æрдома лæггæдты процессы æрцæугæ хæрдзты бафидын, афтæ-ма лæвæрд лæггæдты тыххæй фиддон, кæд æмæ фæлхасгæнæг фесæфта цымыдисдзинад бадзырд хайгай æххæст кæнынмæ.

Статья 19. Коммерцион гаранти 
1. Базаргæнæг хæсджын у сæххæст кæна йæхи рдыгæй лæвæрд коммерцион гаранти, се ‘хсæн, æмбæлон товары кæнæ лæггæдты рекламæйы æвдыст уавæртæ.

2. Коммерцион гарантийы хъуамæ уа:

а) информаци уый тыххæй, цæмæй коммерцион гаранти нæ арæн кæны фæлхасгæнæджы бартæ, кæцытæ сфидаргонд сты ацы закъонæй;

б) бæлвырд нысангонд гарантийы уавæртæ, се ‘хсæн, коммерцион гарантийы æмгъуыд æмæ архайды территори æмæ уый бахъаст кæнынæн æнæмæнгхъæугæ информаци, сæр​ма​гондæй, домæны дæргъвæтины æмгъуыд, базаргæнæджы ном æмæ адрис.

3. Фæлхасгæнæджы домæны цауы коммерцион гаранти уымæн лæвæрд цæуы фыстæй кæнæ уымæн райсинаг æндæр формæйæ.

4. Ацы статьяйы фыццаг-3аг пункттæй нысангонд домæнты халынад нæ бандавдзæн ком​мерцион гарантийы бæлвырддзинадыл.

5. Коммерцион гарантийы уавæр, кæцы арæн кæны фæлхасгæнæджы закъонæй сфидар​гонд барты, у æнæхъомыс.
Статья 20. Бæлвырд кæныны уаргъ æмæ æмгъуыдтæ бадзырдимæ æнæмбæлонады рæстæджы  
1. Кæд фæлхасгæнæг рабæрæг кæндзæн товары хъæндзинæдтæ товары райсынæй 6 мæ​йы æмгъуыдмæ, уæд нымад цæуы, уæдмæ, цалынмæ бæлвырдгонд нæ æрцæуа, цæмæй хъæндзинæдтæ кæй уыдысты товары райсты рæстæджы, кæд уый гæнæн ис товары кæнæ хъæндзинæдты ахастмæ гæсгæ. Ацы цауы бæлвырдгæнæны уаргъ бахæс​гонд у базаргæнæгæн. Кæд фæлхасгæнæг товары райсты бонæй 6 мæйы фæстæ рабæрæг кæна товары хъæндзинæдтæ, уæд товары æрбаласты рæстæджы хъæндзинæдты сбæл​вырд кæныны уаргъ бахæсгонд цæуы фæлхасгæнæгæн. 

2. Фæлхасгæнæгæн бар ис, спайда кæна ацы закъоны 17-æм−19-æм статьятæй нысангонд бартæй, кæд товары хъæндзинад рабæрæг ис товары йæм куы æрбаластой, уыцы бонæй 2 азы æмгъуыдмæ. 

3. Ацы статьяйы 2-аг пункты архаæд нæ хауы дыккагхаттон товары æлхæдмæ. Ахæм товары æлхæнгæйæ, ацы статьяйы 2-аг пунктæй бæрæггонд цауы базаргæнæджы бæрн​дзинад фæрсты хсæн индивидуалон бадзырды дзаума у.

Сæр V

Бадзырды æнæрæстадон стандартон уавæртæ  
Статья 21. Бадзырды стандартон уавæрты бæлвырдад  
1. Бадзырды стандартон уавæр у развæлгъау сфидаргонд, бирæ хатт пайдагæнæн уавæр​тæ, кæцытæ базаргæнæг сфидар кодта фæлхасгæнæгæн, кæцытимæ фæлхасгæнæ​гæн уыд фадат базонгæ уæвын.

2. Уый сбæлвырд кæныны хæс, цæмæй бадзырды стандартон уавæртæ фæрстæ индивид​уал​онæй кæй бадзырдтой, бахæсгонд цæуы базаргæнæгæн.

3. Фæлхасгæнæгæн фыстæй лæвæрд формæйæ банхъаргæ бадзырды стандартон уавæртæ хъуа​мæ уой хуымæтæг æмæ æмбаргæ æвзагыл. Уавæр, кæцы уый ​​дывæрсыгæй æмбары​на​ды фадат дæтты, æмбарынгонд æрцæудзæн пайдагæнæджы пайдайæн.

Статья 22. Бадзырды æнæрæстадон стандартон уавæрты æнæхъомысад  
1. Бадзырды æнæрæстадон стандартон уавæр, бадзырды йæ уæвынадмæ æнæкæсгæйæ, у æнæхъомыс, кæд уый ныхмæлæууæг у æууæнкдзинады æмæ æнæхиндзинады принцип​ты æмæ æвзæрын кæны бадзырдæй нысангонд барты æмæ хæсты æнæрастгæнæн дис​балансы фæлхасгæнæджы зианæн, се ‘хсæн, уый ​​æнæбæлвырддзинады тыххæй дæр. Æрмæст бадзырды дзаумæйы ахаст кæнæ уый дзуаппон æххæст кæнынимæ æмбæлонад нымад нæ цæуы æнæмбæлонадыл.  
2. Бадзырды стандартон уавæры æнæрастдзинадæн аргъ кæнгæйæ, нымадмæ ист цæуы бадзырды предмет, бадзырд саразыны рæстæджы цы уавæртæ уыд, уыдон, кæцытæ æркодтой ацы уавæры бадзырды уæвынмæ, æмæ бадзырды æндæр уавæртæ. Уæлдæр ранымад уавæры æнæрæстдзинады аргъ кæнгæйæ, нымадмæ ист нæ цæуы нæдæр бадзырды сæйраг дзаумайы мидис æмæ нæдæр аргъы æмæ фиддоны бадæттинаг товар​имæ кæнæ лæггæдтимæ æмбæлонад.

3. Æнæхъомыс сты бадзырды ахæм æнæрæстадон стандартон уавæртæ:   
а) уагæвæрд, кæцы æнæхай кæны кæнæ арæн кæны базаргæнæджы бæрндзинады фæл​хас​​гæнæджы амæлæты, йе нæниздзинадæн зиан æрхæссыны кæнæ йын æндæр зианы тыххæй, кæцы йын æрхаста стыр æнæхъусдард, кæд æмæ уыцы уавæр æрцыд базар​гæнæджы архайды кæнæ æнæархайды фæстиуæгæн;

б) уагæвæрд, кæцы æнæрæстадæй арæн кæны кæнæ æнæхай кæны фæлхасгæнæджы бартæ базаргæнæджы кæнæ æртыккаг гоймаджы ныхмæ домæнтæ æвæрынæн, базар​гæнæг æххæстæй кæнæ хайгай æнæххæст кæнæ хъæндзинæдтæй æххæст кæны бадзыр​д​мæ гæсгæ хæс, кæнæ ахæм уагæвæрд, кæцы æнæхай кæны домæнтæ æрæмбырд кæныны фадат;

в) уагæвæрд, кæцы хæсджын кæны фæлхасгæнæджы æххæст кæнын бадзырдон уавæр, кæд æмæ базаргæнæджы хæс æххæст кæнын æрмæстдæр йæ фæндонæй аразгæ уавæры æрцæуынæй арæзт у;

г) уагæвæрд, кæцы базаргæнæгæн бар дæтты, фæлхасгæнæг бадзырд саразыныл куы нæ разы кæна кæнæ бадзырдмæ гæсгæ хæс æххæст кæныныл куы не сразы уа, уæд, кæд æмæ бадзырдæй ацæуын у базаргæнæджы хъæппæрисæй æмæ фæлхасгæнæг уый æххæст кæнынæй цы райсы, уый ацы суммæйы æмбæлон нæу;

д) уагæвæрд, кæцы базаргæнæджы ссæрибар кæны хæсæй, цæмæй фæлхасгæнæгæн йæ хæс æххæст кæнынæн уæлæмхас æмгъуыд снысан кæна;

е) уагæвæрд, кæцы хæс куы нæ сæххæст кæна, уæд фæлхасгæнæгыл æвæры зианы бæрцæй фылдæр суммæ бафидыны хæс, кæнæ та базаргæнæгæн дæтты бар фæлхасгæ​нæгæй æнæмбæлгæ стыр суммæ домын, цæмæй йæ хæрдзтæ бафида;

ж) уагæвæрд, кæцы базаргæнæгæн дæтты бар, иувæрсыгæй зæгъа нæйы бадзырдыл уæд, кæд æмæ фæлхасгæнæгæн нæй фадат спайда кæна уыцы барæй, кæнæ уагæвæрд, кæцы базаргæнæгæн дæтты бар, фæлхасгæнæг цы лæггад нæма бакодта, уый тыххæй цы сум​мæ бафыста, уый æруромын, бадзырдыл базаргæнæг нæйы куы загъта уæд, уыцы цауы йеддæмæ, кæд уагæвæрд закъонæй нысангонд хæстыл амоны;   
з) уагæвæрд, кæцы базаргæнæгæн бар дæтты æбæрæг æмгъуыдмæ арæзт бадзырдæй ацæуынæн, фæлхасгæнæгæн развæлгъау фехъусын кæныны æмбæлон æмгъуыд ратгæйæ, кæд æмæ бадзырдæй ацæуынæн æнæмæнгхъæугæ аххосæгтæ нæй, уæд;

и) уагæвæрд, кæцыйы фæрцы æмгъуыдмæ бадзырд автоматикон æгъдауæй адарддæр вæййы æнæ фæлхасгæнæджы разыдзинадæй, кæнæ та фæлхасгæнæгæн æнæбындур цы​быр æмгъуыд снысан кæнынц, цæмæй равдиса йæ фæндон бадзырд æрурмын кæнæ адарддæр кæнын;

к) уагæвæрд, кæцыйы фæрцы базаргæнæг æвæры æнæмбæлон дæргъвæтин кæнæ бæл​вырд цыбыр æмгъуыд фæлхасгæнæгæн бæлвырд хæслæвæрд æххæст кæнынæн, кæнæ кæцыйы фæрцы базаргæнæг снысан кæны æнæмбæлон дæргъвæтин æмгъуыдтæ йæ хæстæ æххæст кæнынæн, кæцытæ сты хицæн закъонæй нысангонд нормæтæй, кæнæ кæцыйы фæрцы æмгъуыдтæ сты æнæзонгæ;

л) уагæвæрд, кæцы фæлхасгæнæджы уромы уыцы уавæртæй, кæцытимæ базонгæ кæны​ны реалон гæнæндзинад уымæн бадзырды сарæзтмæ нæ уыдис;  
м) уагæвæрд, кæцы базаргæнæгæн дæтты бар иувæрсыгæй аивын бадзырды уавæртæ æнæ бадзырды нысангонд æмбæлон аххосагæй, уыцы цауы йеддæмæ, кæд æмæ бадзырд арæзт æрцыд æбæрæг æмгъуыдмæ æмæ базаргæнæг арвиты хъусынгæнинаг бадзырды уавæрты ивды тыххæй фæлхасгæнæгæн æмбæлон æмгъуыдмæ, æмæ фæлхасгæнæгæн бар уыдзæн, нæйы зæгъа бадзырдыл;

н) уагæвæрд, кæцы базаргæнæгæн дæтты бар, æнæ исты нысаниуæгджын бындуртæй, иувæрсыгæй аивын товары кæнæ лæггæдты миниуджытæ;

о) уагæвæрд, кæцы базаргæнæгæн бар дæтты товартæ кæнæ лæггæдты аргъ æрбаласты рæстæджы снысан кæнынæн кæнæ аргъ афтæ фæбæрзонддæр кæнынæн, цæмæй фæлхас​гæ​нæгæн фадат ма уа бадзырдæй ацæуынæн, кæд æмæ товары кæнæ лæггæдты кæрон​бæттæн аргъ зынгæ фылдæр у бадзырд бафыссыны рæстæджы æвæрд аргъæй, уыцы цауы йеддæмæ, кæд æмæ аргъ индексацигонд у закъонмæ гæсгæ развæлгъау сфидаргонд методологийæ;  
п) уагæвæрд, кæцы базаргæнæгæн дæтты бар сбæрæг кæнын, æххæст кæнынц æви нæ товары кæнæ лæггæдты бадзырды уавæртæн, кæнæ та иувæрсыгæй æмбарын кæнын бадзырды уавæртæ;

p) уагæвæрд, кæцы арæн кæны базаргæнæджы хæс уый минæвары хæстæ æххæст кæны​нæн кæнæ райсгæ хæстæ формалон домæнтæм гæсгæ æххæст кæнынæн;

с) уагæвæрд, кæцы хæсджын кæны фæлхасгæнæджы бадзырдмæ гæсгæ хæс æххæст кæнын, æнæкæсгæ уымæ, æххæст кæны æви нæ базаргæнæг йæхимæ райсгæ хæсы, уыцы цауы йеддæмæ, кæд æмæ фæлхасгæнæг уыд хæсджын йæ хæс рагацау æххæст кæнын, кæнæ уагæвæрд, кæцы арæн кæны фæлхасгæнæджы бар, кæцы йын закъонæй лæвæрд у, цæмæй æндæр аххосæгтæм гæсгæ хæс æххæст кæныныл ма сразы уа;

т) уагæвæрд, кæцыйы фæрцы базаргæнæг æндæр адæймагмæ дæтты лæвæрд бартæ æмæ йæхимæ райсгæ хæстæ бадзырдмæ гæсгæ, кæцыйы фæстиуæгæн гæнæн ис æмæ фæлæ​мæ​гъ​дæр уа бадзырды уавæртæ æххæст кæныны гаранти æмæ кæцыйыл фæлхасгæнæг йæ разыдзинад нæ радта;

у) уагæвæрд, кæцы арæн кæны кæнæ аиуварс кæны фæлхасгæнæджы бар барадон хъахъхъæнынадмæ, се ‘хсæн, уагæвæрд, кæцы хæсджын кæны фæлхасгæнæджы йæ бартæ хъахъхъæнын æрмæстдæр арбитражы, кæцы Гуырдзыстоны закъондæттынадæй регулиргонд нæ цæуы, кæнæ арæн кæны фæлхасгæнæджы фадат бæлвырдгæнæн райсы​нæн, кæнæ та фæлхасгæнæгыл æвæры бæлвырдгæнæн уаргъ уæд, кæд æмæ, закъонмæ гæсгæ, бæлвырдгæнæны уаргъ бадзырды иннæ фарсæн у бахæсгонд.  
4. Бадзырды æнæрæстадон стандартон уавæры æнæхъомысад нæ расайы уый æндæр хæйтты æнæхъомысдзинады, кæд æнæрæстадон стандартон уавæр нæу бадзырды сæйраг уавæр æмæ æнхъæлцау у, цæмæй бадзырд æнæ уыцы æнæхъомыс хайы æдде дæр арæзт кæй æрцыдаид.

Статья 23. Бадзырды стандартон уавæрты æнæхъомысадимæ баст цухдзæнæдтæ  
1. Æбæрæг æмгъуыдмæ арæзт финансон лæггæдты бадзырды цауы, ацы закъоны 22-аг статьяйы 3-аг пункты «з» дæлпунктæй нысангонд уагæвæрд æнæрастыл нымад нæ цæ​уы, бадзырдæй ацæуыны æмбæлон аххосаг куы уа æмæ базаргæнæг уый тыххæй фæлхасгæнæгæн æвæстиатæй куы фехъусын кæна, уæд.

2. Финансон лæггæдты бадзырды цауы стандартон æмгъуыд нымад нæ цæуы æнæрас​тыл, кæцымæ гæсгæ дæр, æцæг аххосаг куы уа, уæд базаргæнæгæн йæхицæн баззайы бар финансон лæггадимæ баст процентон ставкæ кæнæ къамисы суммæ аивын æнæ фæлхас​гæнæгæн развæлгъау фехъусын кæнгæйæ, кæд æмæ уый тыххæй фæлхас​гæнæгæн фехъу​сын кæна æппæты тагъддæр, уæдæмæ фæлхасгæнæгæн бар ис, æвæстиатæй бадзырдыл нæйы зæгъа.

3. Ацы закъоны 22-аг статьяйы 3-аг пункты «з», «м» æмæ «o» дæлпункттæй нысангонд уагæвæрдтæ æнæхъомысыл нымад нæ цæуы бадзырдæй æххæстгонд аргъджын гæххæт​тыты, финансон инструментты æмæ товары кæнæ лæггæдты тыххæй арæзт æндæр ахæм бадзырдты, кæцыйы аргъ дæр баст у фонды биржæйыл сфидаргонд котирады кæнæ инде​ксты ивддзинæдтимæ кæнæ финансон базары хайадимæ, кæцыйы базаргæнæгæн йæ бон нæу контроль кæны, афтæ-ма фæсарæйнаг валютæйы æлхæды æмæ уæй кæныны бадзырдтимæ дæр, бæлцуатон чектимæ кæнæ фæсарæйнаг валютæйы деноминиргонд æх​сæна​дæмон æхцайæ æрвыстимæ.  
Сæр VI
Æнæбарадон коммерцион архайд 
Статья 24. Æнæбарадон коммерцион архайды тобæ  
1. Æнæбарадон коммерцион архайд тобæгонд у.

2. Коммерцион архайд æнæбарадон у, кæд уый ныхмæлæууæг у æнæхиндзинады домæн​тæн æмæ нысаниуæгджынæй негативонæй ивы кæнæ гæнæн ис æмæ фæива рæстæмбис фæлхасгæнæджы экономикон уагахасты уыцы товары кæнæ лæггæдты тыххæй, кæцы уымæн бадæтты кæнæ уымæн сты æмбæлгæ, кæнæ æххæст кæны кæнæ гæнæн ис сæххæст кæна сæйраг негативон ахадындзинад фæлхасгæнæджы къорды рæстæмбис уæнгты экономикон уагахастыл, кæд коммерцион архайды адресат у фæлхасгæнæгты бæлвырд къорд.  
3. Ахæм коммерцион архайды æнæбарадыл банымайыны тыххæй, кæцы, гæнæн ис сæйрагæй негативонæй фæива фæлхасгæнæгты æрмæстдæр уыцы къорды экономикон уагахаст, кæцы сæрмагонд зонадон кæнæ физикон гæнæндзинæдты кæнæ/та кары тыххæй специалонæй гæвзыкк у, нымад æрцæудзæн фæлхасгæнæгты къорды рæстæмбис уæнджы экономикон уагахастыл. Коммерцион архайд æнæбарадыл нымад нæу, кæд æмæ рекламæйы лæвæрд информаци у æгæр æвдыст нæу кæнæ комкоммæ нысаниуæгæй ма хъуамæ уа æмбаргæ.  
4. Æнæбарадон коммерцион архайдыл нымад цæуы рæдыдмæ кæнæг коммерцион архайд кæнæ агрессивон коммерцион архайд.
Статья 25. Архайдæй равдыст рæдийынгæнæг коммерцион архайд  
1. Кæцыфæнды уавæры дæр, рæдыд коммерцион архайд, кæцы æвдыст цæуы мæнæ ацы архайдтыты, нымад цæуы æнæбарадон æмæ тобæгондыл:

а) æууæнкдзинады нысан, хæрзхъæддзинады нысан кæнæ æндæр æнгæс нысан æвæрын æнæ Гуырдзыстоны закъондæттынадæй лæвæрд æмбæлон барлæвæрдæй;

б) мæнг бацамынд, цæмæй уагахасты Кодекс æхсæнадон кæнæ æндæр организацийы рды​гæй у нымадгонд;

в) уый бæлвырд кæнын, цæмæй базаргæнæгæн (йæ коммерцион архайды) кæнæ товарæн кæнæ лæггæдтæн æхсæнадон органæй кæнæ сæрмагонд гоймагæй ист ис разыдзинад, бар​лæвæрд, лицензи, авторизаци, аккредитаци æмæ æндæр, уыдон нæуæвыны цауы, кæнæ бæл​вырд кæнын уый, цæмæй разыдзинады, барлæвæрды, лицензийы, авториза​цийы, аккре​ди​тацийы æмæ æндæрты райсынæн æнæмæнгхъæугæ уавæртæ æххæстгонд ис, кæд ацы уавæртæ æххæстгонд не сты. 

г) товары кæнæ лæггæдты специалон аргъæй æлхæды банхъарын уыцы нысаниуæгон  информацийы æнæраргом кæнгæйæ, кæцыйы бындурыл дæр базаргæнæг æнхъæлцыл нымайы, цæмæй йæхæдæг кæнæ æндæр базаргæнæджы æххуысæй йæ бон кæй нæ суыдзæн уыцы товары кæнæ лæггæдты кæнæ æнгæс товары кæнæ лæггæдты уыцы рæстæджы, уыцы бæрцæй æмæ аргъæй бадæттын, кæцытæ нысангонд товармæ кæнæ лæггæдтæм, рекламæйы масштабæй æмæ банхъаргæ аргъмæ гæсгæ у (рæдийынгæнæг рекламæ);  
д) товары кæнæ лæггæдты сæрмагонд аргъæй балхæнын æмæ уый фæстæ рекламæ​гонд товары фæлхасгæнæгæн равдисыныл не сразы уæвын кæнæ заказ райсын кæнæ уый æмбæлон рæстæгмæ æрбахæссыныл нæйы зæгъын кæнæ/та æндæр товары уæй кæныны фæндæй хъæндзинæдтæ кæмæн ис, ахæм товары равдисын;

е) мæнг хъусынгæнинаг скæнын, цæмæй товар кæнæ лæггæдтæ æнцонвадат уыдзысты кæнæ/та сæрмагонд уавæртæ архайдзæн æрмæстдæр цыбыр рæстæгмæ,уыцы нысанæй, цæмæй фæлхасгæнæг æвæстиатæй уынаффæ рахæсса æмæ йын фаг рæстæг æмæ фадат ма уа æмбæлон уынаффæ рахæссынæн;

ж) хъусын кæнын кæнæ ахæм хъуыды æвзæрын кæнын, зæгъгæ, закъонæй тобæгонд товар кæнæ лæггæдтæ уæйгæнæн ис;

з) закъонмæ гæсгæ фæлхасгæнæгæн лæвæрд барæй пайда кæныны фадат æвдисын, цыма уый у базаргæнæджы хорз фæндон æмæ бавдыстæн йæ сæрмагонд уавæр;

и) фæлхасгæнæджы кæнæ йæ бинонты сæрмагонд æдасдзинадæн рискъы хуыз æмæ бæрц мæнгæй равдисын, кæд æмæ фæлхасгæнæг товары кæнæ лæггæдты нæ балхæна;

к) ахæм пирамидон схемæйы сразын кæнæ уаг дæттын кæнæ уый райрæзтæн æххуыс кæнын, кæцыйы фæлхасгæнæгæн фæзыны ахæм æнхъæлц, цæмæй уый финансон пайдайы фылдæр хай райсдзæн товары кæнæ лæггæдты ауæй кæнынæй кæнæ хардз кæнынæй нæ, фæлæ пирамидон схемæйы æндæр фæлхасгæнджыты хайадистæй;

л) фидиуæн саразын, цæмæй базаргæнæг фæнд кæны йæ базарад æруромын кæнæ йæ бынат аивын, кæд æмæ уый раст нæу;

м) мæнг дзурын, цæмæй товарæн кæнæ лæггæдтæн йæ бон у низæй кæнæ дисфункцийæ сдзæбæх кæнын кæнæ рæзты хъæндзинæдты рараст кæнын;

н) базарадон уавæрты кæнæ товары кæнæ лæггæдты райсыны тыххæй материалон æгъдауæй рæдыд информаци парахат кæнын, цæмæй фæлхасгæнæг æлхæна товары кæнæ лæггæдты базарадон уавæртæй къаддæр æнцонвадат уавæрты;

о) конкурсы расидын кæнæ призæй æргомæй зæрдæ бавæрын уый фæстæ призы кæнæ уый æмбæлон эквиваленты æнæ ратгæйæ;

п) фидиуæн саразын, цæмæй товар кæнæ лæггæдтæ æнæаргъæй лæвæрд цæуынц, кæд æмæ фæлхасгæнæг, товары кæнæ лæггæдты райсынæн кæнæ ласынæн æнæмæнг​хъæуæг хæрдзтæ бафидыны йеддæмæ, бахъæуы уæлæмхас суммæ бафидын дæр;

p) маркетингон æрмæгы хыгъдыфактурæйы/уæлæвæрды кæнæ бафидыны бахæсгæнæг  æндæр документы æвæрд, кæцы фæлхасгæнæгæн скæндзæн рæдыд тæлмæны, ома уый радта заказ товары кæнæ лæггæдты, кæд æмæ уый ницы заказ не скодта уымæн;

с) мæнг фидиуæны саразын кæнæ ахæм тæлмæны скæнын, цæмæй базаргæнæг нæ архайы базарадон, амалиуæгон, æрмдæсныйон кæнæ профессионалон нысанæй, кæнæ базаргæнæгæй йæхи æвдисы куыд фæлхасгæнæг; 

т) фæлхасгæнæгæн мæнг хъуыды æвзæрын кæнын, цæмæй æлхæныны фæстæ лæггæд​тæ æндæр бæстæйы æнцонвадат кæй ис;

у) товартæ кæнæ лæггæдтæ рекламæ кæнын дзыллон информацион фæрæзты фæрцы, базаргæнæджы куырдиатмæ гæсгæ, афтæ, цæмæй фæлхасгæнæгæн йæ мидис, йæ сурæт кæнæ йæ хъæлæсæй рекламæ базонын ма уа;

ф) æндæр амалиуæгдары хуызæн товары кæнæ лæггæдты аразæджы æнæбары рекламæ, цæмæй фæлхасгæнæджы рæдийын кæна, цыма уыцы товар кæнæ лæггæдтæ арæзта уыцы иу амалиуæг;

х) уый æвдисын, цæмæй азартон хъазты рæстæджы товар кæнæ лæггæдтæ гæнæн ис æмæ æрхæссой æфтиаг фæлхасгæнæгæн;

ц) æлхæды фæстæ фæлхасгæнæг лæггæдтæ æххæст кæнын æлхæды фидыды сарæзтмæ спайдагонд æвзагæй æндæр æвзагыл, кæцы нæу Гуырдзыстоны паддзахадон æвзаг, æлхæды фидыды саразыны размæ фæлхасгæнæгæн уый фæдыл бæлвырд информаци нæ дæтгæйæ.
2. Рæдыд коммерцион архайдыл нымад цæуы фæлхасгæнæгæн мæнг информаци дæттын кæнæ информаци ахæм хуызы дæттын (кæд æмæ ацы статьяйы 3-аг пункты иу кæнæ цалдæр дæлпункты лæвæрд информаци фактон æгъдауæй раст у, уæддæр), кæцы расайдта кæнæ гæнæн ис æмæ расайа фæлхасгæнæджы фæсайын æмæ уый фæстиуæгæн фæлхасгæнæг сарæзта кæнæ гæнæн ис æмæ сараза фидыд, кæцыйы æндæхуызæй нæ сарæзтаид.  

3. Ацы статьяйы 2-аг пункты лæвæрд информацимæ хауы:

а) товары кæнæ лæггæдты мидисы æмæ ахæм сæйраг миниуджыты: æнцонвадатдзинад, æфтиаг, рискътæ, пайдакæнынад, сконд, æрмæг, уæй кæныны фæстæ лæггад, хъасты равзæрсты фæткимæ баст процедурæтæ, амалиуæгады бынат, рауагъды датæ æмæ метод, балæвæрд, нысанмæ гæсгæ, бæрцад, ас, уæз, миниуджытæ, географион кæнæ коммер​ци​он уавæртæ, аласыны æмæ æфснайыны уавæртæ, спайдакæныны  æнхъæлмæкæсинаг фæстиуджытæ, афтæ-ма товары кæнæ лæггæдты басгæрсты æмæ фæлварæнты фæстиу​джытæ æмæ уыдоны бындурыл сбæрæггонд сæйраг æууæлтæ дæр;

б) базаргæнæджы бæрндзинады фæлгæтты, кæцы хауы коммерцион архайды мотивмæ æмæ уæйгæнæн процессы миниуæгмæ, афтæ-ма кæцыфæнды информаци дæр, кæцы баст у базаргæнæджы рдыгæй товары кæнæ лæггæдты комкоммæ кæнæ æнæкомкоммæ спонсордзинадимæ;

в) аргъы кæнæ аргъы нымайыны æмбæлон методы кæнæ бацамынды специалон аргъыл, афтæ-ма товары кæнæ лæггæдты æрвитыны уавæртæ дæр;

г) товаримæ кæнæ лæггæдтимæ баст лæггæдтæ, товары иу хай баивыны кæнæ сцалцæг кæныны хъæугæдзинад;

д) базаргæнæджы кæнæ уый минæвары тыххæй информаци, уыимæ идентификацион бæрæггæнæнтæ, статус, разыдзинад, квалификаци, амалиуæгон, коммерцион æмæ интел​лектуалон исбоны бартæ кæнæ семæ бастдзинад, афтæ-ма æндæр бартæ, кæцытæ баст сты рауагъдадон кæнæ коммерцион архайдимæ;

е) информаци фæлхасгæнæджы барты тыххæй, се хсæн, фæлхасгæнæджы рдыгæй това​ры фæстæмæ раздахыны, фæивыны æмæ сцалцæг кæныны, претензи бавдисыны гæнæн æмæ формæйы, афтæ-ма информаци æнхъæлмæкæсинаг рискъы тыххæй дæр.

4. Рæдыд коммерцион архайдыл нымад цæуы товары кæнæ лæггæдты ахæм маркетинг, се хсæн, абаргæ рекламæ, кæцы расайы æбæрæгдзинад конкуренты базарадон нысаны тыххæй, номы (номхуынды) æмæ æндæр хицæн нысаны тыххæй.

5. Базаргæнæджы архайдæй æвдыст коммерцион архайд рæдийын кæны, базаргæнæг куы фæдзуры, зæгъгæ, уый уагахасты Кодексы къухфыст у, ууыл хæлиу кæны ацы уагахасты Кодексæй сфидаргонд домæнтæ, æниу уый халы уыцы уагахасты Кодексы нысангонд уагахасты фæтк.

Статья 26. Æнæархайдæй равдыст рæдыдмæ кæнæг коммерцион архайд   
1. Коммерцион архайд, кæцы æвдыст цæуы базаргæнæджы æнæархайдæй, у рæдыдмæ кæнæг, кæд æмæ конкретон цауы, æппæт фактон уавæрты æмæ коммуникацион фæрæзы миниуæгты арæнæвæрдтæ хынцгæйæ, информацийы фактивон мидисы нæй сæйраг информаци, кæцы хъæуы рæстæмбис фæлхасгæнæгæн æмбæлон уынаффæ райсынæн, цæй фæстиуæгæн дæр фæлхасгæнæг сарæзта кæнæ гæнæн ис сараза фидыд, кæцыйы ацы информацийы райсыны цауы нæ сарæзтаид.   
2. Базаргæнæджы æнæархайдæй æвдыст коммерцион архайд рæдийын кæны, базар​гæнæг фæлхасгæнæгæн ацы статьяйы фыццаг пункты нысангонд сæйраг информаци куы дæтты æбæрæгæй, æнæбæлвырдæй кæнæ æнæрæстæгæй кæнæ коммерцион архайдæн нæй бæлвырд коммерцион нысан æмæ йæ нæдæр уавæртæ æргом кæнынц, цæй фæстиу​æг​æн дæр фæлхасгæнæг сарæзта кæнæ гæнæн ис æмæ сараза фидыд, кæцыйы нæ сарæзтаид.  
3. Кæд коммерцион архайды тыххæй информацийы балæвæрдæн спайдагонд коммер​цион фæрæз/информацион хæссæг информацийы æвæрынæн хъæугæ тыгъдадæй кæнæ рæстæгæй у арæнгонд, уæд базаргæнæджы æнæархайд фæлхасгæнæджы рæдийын кодта æви нæ, уый сбæрæг кæнгæйæ, нымадмæ ист цæуы æппæт уавæртæ, кæцытæ баст сты базаргæнæджы фæлварæнимæ информаци дæттын фæлхасгæнæгæн æндæр фæрæзтæй.

4. Товары кæнæ лæггæдты балхæныны фæндоны цауы, сæйраг информацийыл нымад цæуы ахæм информаци (кæд æмæ æнæуи дæр йæ мидисæй ныридæгæн бæлвырд нæу):
а) товары кæнæ лæггæдты сæйраг миниуджыты тыххæй, товары кæнæ лæггæдты æмæ информаци хæссæджы миниуджытæм гæсгæйæ;

б) базаргæнæджы ном æмæ мыггаг (номхуынд), фактивон адрис æмæ идентификацион бæрæггæнæнты, афтæ-ма базаргæнæджы минæвары ном (номхуынд), фактивон адрис æмæ идентификацион бæрæггæнæнты тыххæй дæр;

в) товары кæнæ лæггæдты æххæст аргъы тыххæй, сæйраг хæрдзты æмæ уæлæмхас хæрдзты (се хсæн, транспортирады, æрвитыны, монтажы æмæ æнд.) амонгæйæ; кæд æмæ товары кæнæ лæггæдты ахасты тыххæй нæй гæнæн рагацау сæ бындурон аргъ банымайын – бындурон аргъ банымайыны фæткмæ гæсгæ; кæд æмæ уæлæмхас хæрдзтæ рагацау банымайæн нæй – информаци уый тыххæй, цæмæй уæлæмхас хæрдзтæ æххæст кæныны хæс кæй æвзæры;

г) фиддонты, товары кæнæ лæггæдты балæвæрды æмæ хæстæ æххæст кæныны æмгъуыд​тæ, афтæ-ма базаргæнæджы рдыгæй фæлхасгæнæджы хъасты равзæрсты фæткы тыххæй дæр;

д) уæвыны цауы – бадзырдыл нæй зæгъыны бары тыххæй.

5. Ацы закъоны 5-æм, 6-æм æмæ 9-æм−12-æм статьятæй нысангонд информаци дæт​ты​ны хæсты æнæххæсткæнын дæр нымад цæуы афтæ-ма æнæархайдæй æвдыст рæдийын​гæнæг коммерцион архайдыл.

Статья 27. Агрессивон коммерцион архайд  
1. Кæцыфæнды цауы æнæрæстадыл нымад цæуы æмæ тобæгонд у ахæм агрессивон ком​мерцион архайд:  
а) æвзæрын кæнын ахæм тæлмæн, цæмæй фæлхасгæнæгæн йæ бон ма уа амалиуæгады территорийы ныууадзын, цалынмæ бадзырд нæ сараза, уæдмæ;

б) базаргæнæджы фæндонмæ гæсгæ фæлхасгæнæг цæрæн бынаты ныууадзыныл не сразы уæвын, уыцы цауы йеддæмæ, кæд базаргæнæджы уæвынад фæлхасгæнæджы цæрæн бынаты æнæмæнгхъæуæг у бадзырды нысангонд хæс сæххæст кæныны тыххæй;

в) тилифонæй кæнæ æндæр дистанцион коммуникацийы фæрæзæй фæлхасгæнæгæн æнæфæндиаг æнхъарæны сарæзт, уыцы цауы йеддæмæ, кæд уый æнæмæнгхъæугæ у бадзырдæй нысангонд хæсты сæххæст кæнынæн;   
г) рекламæйы сывæллоны комкоммæ разæнгард кæнын, балхæна рекламæгонд товары кæнæ лæггæдты, кæнæ ныййарджыты кæнæ æндæр хистæрты бафæдзæхсын, цæмæй йын балхæной уыцы товар кæнæ лæггæдтæ;

д) фæлхасгæнæгæн мæнг информаци дæттын, зæгъгæ, товартæ кæнæ лæггæдтæ куы нæ балхæна, уæд базаргæнæджы хъуыддаг кæнæ цард тæссаг уавæры уыдзæн;

е) мæнг хъуыды æвзæрын кæнын, цæмæй фæлхасгæнæг рамбылдта, рамбулдзæн кæнæ бæрæг архайды сæххæст кæныны фæстиуæгæн рамбулдзæн приз кæнæ райсдзæн æндæр, æнгæс æфтиаг, кæд æмæ приз кæнæ æндæр æнгæс æфтиаг лæвæрд нæ цæуы, кæнæ ахæм архайды æххæст кæныны домæн, кæцыйы фæстиуæгæн дæр фæлхасгæнæг гæнæн ис рамбула приз кæнæ райса æндæр, æнгæс æфтиаг, æниу, ацы архайды сæххæст кæнын баст у лæггæдты рдыгæй æхцайы бафидынимæ кæнæ æндæр, уæлæмхас хардзы бафыстимæ.   
ж) фæдзæхстады компенсаци райсын кæй фæнды, уыцы фæлхасгæнæгæй курын, цæмæй бавдиса ахæм документ, кæцы нæу æнæмæнгхъæуæг домæны барты уæвынад сбæлвырд кæнынæн, кæнæ та фæлхасгæнæджы фыстæг æнæ дзуаппæй ныууадзын, цæмæй уый бартæ арæнæвæрд æрцæуой;

з) базаргæнæг фæлхасгæнæгæн цы товары кæнæ лæггæдты нæ бафæдзæхста, уыдон дæттын, æмæ уый тыххæй товары кæнæ лæггæдты аргъ æххæстæй кæнæ хайгай бафи​дыны домæн, кæнæ базаргæнæг фæлхасгæнæгæн йæхи хардзæй цы товары кæнæ лæггæдты бафæдзæхста, уыдонæй хицæн кæнын, æнæ уыцы товар кæнæ лæггæдтæ сæ фыццагон уавæрмæ нæ раздахыны фадатæй.

2. Коммерцион архайд у агрессивон, кæд æмæ йæ мидис, æппæт уавæртæ хынцгæйæ, æфхæрд, тыхæй пайда кæнын, се ‘хсæн, физикон тыхæй пайда кæнын кæнæ æндæв​да​дæй æнæраст пайда кæнын, нысаниуæгджынæй халы кæнæ гæнæн ис æмæ хала рæс​тæмбис фæлхасгæнæджы сæрибар равзæрсты бар кæнæ ивддзинæдтæ кæнæ/та гæнæн ис æмæ аива йæ уагахаст товармæ кæнæ лæггæдтæм гæсгæ, кæцыйы фæстиуæгæн дæр фæлхасгæнæг сарæзта кæнæ гæнæн ис æмæ сараза бадзырд, кæцы нæ сарæзтаид. 
3. Уый сбæрæг кæнынæн, уыд æви нæ коммерцион архайды æххæст кæнгæйæ æфхæрд, тыхми, се ‘хсæн, физикон тыхæй пайда кæнын кæнæ æндæвдадæй æнæзакъонæй пайда кæнын, æркастгонд хъуамæ цæуой ахæм æууæлтæ:

а) рæстæджы фадыг, бынат, мидис, ахаст æмæ интенсивонад;

б) æртхъирæны ивæг кæнæ æфхæрæн æвзагæй пайда кæнын кæнæ æнгæс уагахаст;  
в) фæлхасгæнæджы уынаффæйыл ахадындзинад скæнынæн базаргæнæджы рдыгæй кон​кре​тон æнамонд цауы, стихион фыдбылызы кæнæ æнгæс уавæры фыдмийæ спайда кæнын, кæцы фæлхасгæнæгæн хъыг дары раст тæрхон æмæ уынаффæ рахæссынæн това​ры кæнæ лæггæдты тыххæй;

г) ахæм ​​цæлхдуртæ скæнын, кæцытæ бадзырдæй нæ фæзынынц, кæцыйæ базаргæнæг архайы, бакъуылымпы кæна бадзырды нысангонд фæлхасгæнæджы барты, нæйы зæгъа бадзырдыл кæнæ сæвзара æндæр товар кæнæ лæггæдтæ кæнæ æндæр базаргæнæг;

д) æнæзакъонон архайды æххæсткæныны цахæмфæнды æртхъирæн.  
Сæр VII
Фæлхасгæнæджы барты хъахъхъæды институцион гарантитæ  
Статья 28. Фæлхасгæнæджы барты хъахъхъæды механизмтæ  
1. Фæлхасгæнæгæн бар ис, ацы закъоны халыны тыххæй курдиат бадæтта æхсæнадон барады юридикон гоймагмæ – Гуырдзыстоны конкуренцийы æмæ фæлхасгæнджыты хъахъхъæды агентадмæ (дарддæр – агентад) кæнæ æмбæлон фадыджы барлæвæрд регуляцион органмæ. Ацы закъоны 29-æм–36-æм статьятæ нæ хæлиу кæнынц æмбæлон фадыджы регуляцигæнæг барлæвæрд органыл. Æмбæлон фадыджы регуляцигæнæг барлæвæрд орган ацы статьяйы нысангонд бартæ æххæст кæнгæйæ къухдариуæг кæны йæхи сфидаргонд фæткæй.

2. Ацы статьяйы фыццаг пункты нысангонд барты уæвынад нæ цух кæны фæлхас​гæнæджы тæрхондонмæ кæнæ арбитражмæ курдиат бадæттыны бары кæнæ/та дауы медиацийы æххуысæй аскъуыддзаг кæныны бары.

Гуырдзыстоны 2023 азы 29 ноябры закъон №3761 – веб-фарс, 11.12.2023аз.
Статья 29. Агентады барлæвæрд фæлхасгæнæджы барты хъахъхъæды сферæйы  
1. Агентад æмæ æмбæлон сферæйы барлæвæрд регуляцион орган хъахъæнынц фæлхас​гæнджыты бартæ æмæ закъонон интерестæ, кæцытæ Гуырдзыстоны территори​йыл ацы закъонæй сфидаргонд сты, уый барты халыны æмæ превенцийы æмæ хæлд барты сног кæнынæн æххуыс кæнын, фæлхасгæнæджы барты хæлды фактты рабæрæг кæнын æмæ хæлдтытыл закъонæй æркастгонд æмбæлон реагирады æххæст кæнын. 
2. Агентады барлæвæрд нæ хæлиу кæны «Гуырдзыстоны национ банкы тыххæй»  Гуыр​дзыс​тоны органон закъонæй æмæ «Коммерцион банкты архайды тыххæй», «Ипотекæйæ хъахъхъæдгонд облигациты тыххæй», «Инвестицион фондты тыххæй», «Аргъджын гæх​хæт​тыты базары тыххæй», «Аргъджын гæххæттытый ивыны тыххæй», «Фæдзæхстады тыххæй», «Электрон коммуникациты тыххæй», «Эфиры тыххæй» æмæ «Энергетикæйы æмæ донæвонггæнæны тыххæй» Гуырдзыстоны закъæттæй æркастгонд сферæтыл, афтæ-ма уыцы сферæтыл дæр, кæцыты фæлхасгæнæджы барты хъахъхъæд ифтонг кæны æмбæлон закъондæттынадæй бæрæггонд барлæвæрд орган.

3. Кæд æмæ агентад райса хъусынгæнинаг фæлхасгæнæджы барты фехæлды гæнæны тыххæй ацы статьяйы 2-аг пункты нысангонд сферæйы, уæд агентад хъуамæ арвита уыцы хъусынгæнинаг æмбæлон барлæвæрд органмæ æмæ уый тыххæй фехъусын кæна курдиатдæттæгæн.

4. Агентад Гуырдзыстоны закъондæттынадæй уымæн лæвæрд барлæвæрды æххæст кæнынæн:  
а) рабæрæг кæндзæн фæлхасгæнæджы ацы закъонæй сфидаргонд барты халынады ахæм факты, кæцы расайдта кæнæ гæнæн ис æмæ расайа фæлхасгæнджыты къорды барты халынад;

б) хъуыддаг рабарæг кæныны нысанæй, агентад æркуырдта курдиатдæттæгæй кæнæ/та базаргæнæгæй информаци (се ‘хсæн, конфиденциалон информаци), кæцы æнæмæнг​хъæуæг у æмбæлон органы æххæст кæнынæн æмæ снысан кæны æмбæлон æмгъуыд уыцы информаци дæттыны тыххæй. Агентад хъуамæ æрдома уæлдæр ранымадгонд информаци æмæ йæ уый фæстæ бакуса Гуырдзыстоны персоналон бæрæггæнæнты хъахъ​хъæды закъоны уагæвæрдтæм гæсгæ;

б1) ацы пункты «б» дæлпунктæй нысангонд информаци бæрæггонд æмгъуыдмæ нæ ба​дæттыны кæнæ æнæххæстæй бадæттыны цауы базаргæнæгæн æмбæлон хъусынгæ​ни​наг арвитыны фæстæ, ацы закъоны 34-æм статьяйы 41 пунктмæ гæсгæ ивар бахæс кæны;

в) ацы пункты «б» дæлпунктæй нысангонд информаци бæрæггонд æмгъуыдмæ нæ рай​сыны кæнæ æнæххæстæй райсыны цауы барлæвæрд у тæрхондонæн бавдиса курдиат базаргæнæджы рдыгæй æмбæлон информаци бадæттыны тыххæй;

г) æрсиды фæрстæм/цымыдисгæнæг гоймæгтæм æмбарынгæнæнтæ раттынмæ;

д) бахъуыды цауы ауадзы консультацион фембæлдтытæ паддзахадон уагдæтты минæ​вæртт​имæ, эксперттимæ кæнæ/та æндæр гоймæгтимæ;

е) Гуырдзыстоны фæлхасгæнджыты барты хъахъхъæды уавæр фæхуыздæр кæнынæн мадзæлтты тыххæй рекомендацитæ кæнын;

ж) хъуыддаг сахуыр кæныны фæстиуæгæн фæлхасгæнæджы барты халыны факты сбæл​вырды цауы базаргæнæгæн сбæрæг кæны æмбаргæ æмгъуыды хæлд бары сæндидзы​нæн кæнæ/та уымæй æрдомы хæлдыл нымад архайды кæнæ/та ацы закъонæй æркстгонд тобæгонд архайды бæрæггонд æмгъуыдмæ æруромдзæн.   
з) хъуыддаг сахуыр кæныны фæстиуæгæн агентады рдыгæй райсгæ уынаффæйы сфидар​гонд æмгъуыдмæ нæсæххæсткæныны кæнæ æнæмбæлонæй сæххæст кæныны цауы базаргæнæгæн бахæсгонд цæуы ивар;

и) барджын у бадзырды стандартон уавæры æнæрастыл нымады цауы уыцы эконо​микон секторы архайæг базаргæнæгтæн кæнæ уыдон баиугæндтæн тобæ кæнын æнгæс æнæраст стандартон уавæры пайда кæнын кæнæ рекомендацийы дæттын, цæмæй ахæм уавæр спайда кæной;
к) барджын у æнæмæнгдзинады цауы снысан кæна экспертизæ;

л) цæст дары агентады рахæсгæ уынаффæты æххæст кæныны мониторингмæ;

м) фыссы æмæ анализ кæны статистикон бæрæггæнæнтæ фæлхасгæнæджы бартæ халы​ны фактты тыххæй;

н) æххæст кæны мадзæлттæ фæлхасгæнджыты бартимæ баст фарстыты фæдыл æхсæ​нады æмбарынад фæбæрзонддæр кæныны тыххæй;

о) фæлхасгæнджыты бартæ хъахъхъæныны фарстаты фæдыл æмгуыст кæны паддза​хад​он хицауады, бынæттон хицауады, дунеон организациты æмæ æмбæстагон æхсæнады минæвæрттимæ.

Гуырдзыстоны 2023 азы 16 июны закъон №3300 – веб-фарс, 30.06.2023аз.
Гуырдзыстоны 2023 азы 15 декабры закъон №3938 – веб-фарс, 27.12.2023аз.

Статья 30. Агентады рдыгæй фæлхасгæнæджы бары æнхъæлцон халынады факты сахуыр кæныны бындур  
1. Куырдиатдæттæгæн бар ис, агентадæн бавдиса курдиат фæлхасгæнæджы барты æн​хъæ​​л​​ц​​он халынады тыххæй.

2. Агентад райдайдзæн фæдагуырд фæлхасгæнæджы барты æнхъæлцон халынады фæ​дыл, кæд уымæн ис информаци, цæмæй конкретон гоймаджы/гоймæгты архайды фæстиуæгæн хæлд цæуынц кæнæ гæнæн ис фехæлой фæлхасгæнæгты къорды бартæ.

3. Агентады рдыгæй фæлхасгæнæджы барты æнхъæлцон халынады факты сахуыр кæны​ны райдыды бындур у æмбаргæ æнхъæлц, цæмæй ацы закъоны домæнты халыны рæстæ​джы фæлхасгæнæгты къорды интерестæн зиан хæссы кæнæ гæнæн ис æмæ зиан æрцæуа.

Статья 31. Агентадмæ курдиат бадæттыны æмгъуыд   
1. Ацы закъоны домæнтæ фехалыны тыххæй агентадмæ курдиат бадæттыны æмгъуыд у закъонхæлды бонæй иуылæрæгмæ 2 азмæ.  
2. Агентады рдыгæй фæдагуырды райдайын ацы статьяйы фыццаг пункты нысангонд æмгъуыды цыды æрурæды бындур у.

Статья 32. Агентады рдыгæй хъуыддаг сахуыр кæныны æмгъуыд æмæ процедурæтæ  
1. Агентад куырдиат бадæттыны бонæй 10 кусгæ боны æмгъуыдмæ фехъусын кæны куырдиатдæттæгæн курдиатыл реагирады тыххæй кæнæ ацы закъоны 30-æм статьяйы 2-аг æмæ 3-аг пунктты нысангонд бындурты æнæуæвыны тыххæй.

2. Агентад хъуамæ æркæса хъуыддагмæ 1 мæйы æмгъуыдмæ, хъуыддагмæ æркæсын райдайыны фæдыл уынаффæйы бонæй.

3. Хъуыддаджы сахуыр кæнын, йæ ахадындзинад æмæ вазыгджындзинад хынцгæйæ, гæнæн ис æмæ ахæсса иуылфылдæр 3 мæйы.   
4. Ацы статьяйы фыццаг пункты нысангонд æмгъуыд кæнæ/та хъуыддаг сахуыр кæны​ны æмгъуыд урæд æрцæудзæн, хъуыддагимæ баст уæлæмхас информаци æрдомыны кæнæ/та экспертизæйы снысаны цауы. 
5. Агентад хъуамæ фæдагуырд райдайыны тыххæй уынаффæйы рахастæй 3 кусгæ боны æмгъуыдмæ базаргæнæгæн бадæтты æмбæлон информаци æмæ йын снысан кæна иуыл​къаддæр 5 кусгæ боны æмгъуыд, цæмæй бавдиса йæ позици фæлхасгæнæджы барты æнхъæлмæкæсинаг хæлды фæдыл.

6. Агентад барджын у хъуыддаджы сахуыр кæныны рæстæджы фарстæ/цымыдисгæнæг гоймæгтæ æрхона æмбарынгæнæнты раттынмæ, афтæ-ма ауадза консультацион фем​бæлдтæ дæр.   
7. Агентадæн ис бар райсын уынаффæ экспертон экспертизæ снысан кæныны тыххæй, кæд æмæ хъæуы, хъуыддаг иртасгæйæ, кæд æмæ æнæ экспертон хъуыдыйæ хъуыддаджы фæдыл бындурæвæрд уынаффæ рахæссын нæй гæнæн. Фæлхасгæнæджы барты хæлд куы рабæрæг уа, уæд базаргæнæг хæсджын у экспертизæйы хæрдзтæ æххæстæй бафидын.

8. Агентады рдыгæй хъуыддаг сахуыркæнгæйæ, кæд уый баст у  æнæраст коммерцион архайдимæ æмæ уæвы æнæаргъæвгæ æнæмæнгдзинад, æмæ бафæстиатдзинад та гæнæн ис расайа хъуыддагæн ахсджиаг фактон бæрæггæнæнты скуынæг кæнын кæнæ ахæм бæрæггæнæнтæ райсын куы нæ уа гæнæн, уæд агентадæн ис бар тæрхондонмæ курдиат бадæттын базаргæнæджы бæрæг архайдтытæ рæстæгмæ æруромыны тыххæй, ахæм хъæппæрис æмæ аххосагимæ, цæмæй уыцы мадзалы нæ спайда кæнынад фæзындæр кæна кæнæ æнæамалдзинад скæна хъуыддагы сахуыр кæныны, хæлд кæнæ дайуаг бары сæххæст кæныны, расайдзæн  æнæсрастгæнæн æмæ комкоммæ зианы кæнæ ахæм зианы, кæцы базаргæнæгæн зианы бафидыны бахæсæй компенсиргонд нæ уыдзæн.   
Статья 33. Агентады уынаффæ 

1. Агентад хæсджын у, хъуыддаг сахуыр кæныны фæстиуæгæн, ацы закъоны 32-аг стать​яйы нысангонд æмгъуыдмæ фæлхасгæнджыты къорды барты хæлд сбæлвырд кæна кæнæ ма сразы уа уынаффæ рахæссыныл.

2. Фæлхасгæнджыты къорды барты хæлд куы сбæлвырд уа, уæд агентад йæ уынаффæйæ снысан кæны базаргæнæгæн æмгъуыд æмæ дзы æрдомы ацы уавæртæй иу кæнæ дыууæ дæр сæххæст кæнын:

а) хæлд бары сног кæнын;

б) ацы закъоны нысангонд тобæгонд архайды æруромын.

3. Агентады рдыгæй хъуыддаг сахуыр кæныны фæстиуæгæн райст уынаффæ æрвыст цæуы базаргæнæгæн 3 кусгæ бонмæ.
4. Базаргæнæг хæсджын у агентадæн раттын информаци хæлд бар сног кæныны кæнæ/та ацы закъонæй нысангонд тобæгонд архайд æрурæды тыххæй ист мадзæлтты тыххæй, агентады снысангонд æмгъуыд фæуыны фæстæ иуылæрæгмæ 5 кусгæ бонмæ.   
5. Агентад ацы статьяйы 2-аг пунктмæ гæсгæ æмæ снысангонд æмгъуыдмæ агентады уынаффæ куы нæ сæххæст кæной, кæнæ æнæмбæлонæй сæххæст кæныны цауы, агентад ивар кæны базаргæнæгы ацы закъоны 34-æм статьямæ гæсгæ.  
6. Агентады уынаффæ хъуамæ конд уа:

а) уыцы базаргæнæджы реквизитты, кæцыйы тыххæй дæр æххæст цæд хъуыддаджы сахуыр​кæнын;

б) фактты сфыст;

в) информаци, кæцы райста æмæ бакуыста агентад хъуыддаджы фæдыл;

г) агентады бæлвырдгонд аргълæвæрд;

д) базаргæнæг цы архайдтытæ сараздзæн, цæмæй аиуварс кæна фæлхасгæнæгты къорды барты хæлд, сног кæна хæлд бар кæнæ/та ацы закъоны нысангонд тобæгонд архайдтытæ æмæ æмбæлон æмгъуыд.

7. Агентад хæсджын у уынаффæйы æххæст текст ныммыхуыр кæна йæ официалон веб-фарсыл уынаффæйы райстæй 3 кусгæ боны æмгъуыдмæ, уыимæ бындурæвæрдимæ, закъонæй сфидаргонд конфиденциалон информацийы йеддæмæ. 
8. Хъуыддаг сахуыр кæныны кæронмæ ахæццæ кæныны размæ, агентад æркæсдзæн уа​вæ​рон хæстæм, кæцытæ бавдыста базаргæнæг, цæмæй аиуварс кæна æнхъæлцау закъо​ны халынад. Кæд æмæ агентад нымайы, цæмæй базаргæнæг йæхимæ райсгæ уавæрон хæстæ æххæст кæныны фæстиуæгæн нал уыдзæн æнхъæлмæкæсинаг закъонхалды рискъ, уæд уый сразы уыдзæн банхъаргæ уавæрон хæстыл æмæ хъуыддаг сахуыр кæны​нæн закъоны æнхъæлцон халынады факты кæронмæ ахæццæ кæндзæн æнæ аргъ​лæвæрдæй.   
9. Ацы статьяйы 8-æм пункты нысангонд цауы, агентад аразы фыст бадзырд базар​гæ​нæгимæ хæстæ æххæст кæныны уавæрты æмæ æмгъуыдты фæдыл. Уый фæдыл инфор​маци уагдоны официалон веб-фарсыл парахатгонд цæуы.

10. Агентад барджын у ногæй райдайа хъуыддаг ахуыр кæнын, кæцыйы æмгъуыд 1 мæйæ фылдæр ма хъумæ уа, кæд:

а) базаргæнæг нæ æххæст кæны йæ бадзырдон хæстæ агентадимæ арæзт фыст бадзырды нысангонд æмгъуыдмæ, кæнæ та сæ æнæмбæлонæй æххæст кæны;

б) бадзырдон хæстæ базаргæнæджы рдыгæй лæвæрд мæнг, æнæраст кæнæ рæдыд инфор​мацийыл бындуриуæг кæны.

11. Хъуыддаг сахуыр кæныны фæткы æмæ процедурæты бакусдзæн æмæ сæ сфидар кæндзæн агентад.  
Статья 34. Ивар

1. Агентады уынаффæ уый рдыгæй снысангонд æмгъуыдмæ куы нæ сæххæст кæной кæнæ æнæмбæлонæй куы сæххæст кæной, уæд базаргæнæг иваргонд æрцæудзæн. Ацы иварæн йæ бæрц раздæры финансон азы дæргъы базаргæнæджы афæдзы зилдухæй 2 процентæй фылдæр ма хъуамæ уа. Аимæ иумæ, уый ма хъуамæ уа 600 ларийæ къаддæр.

2. Кæд иваркæнинаг базаргæнæджы сарæзты датæмæ гæсгæ, раззаг финансон азы дæр​гъы уый афæдзон зылды банымайын нæй гæнæн, уæд æмбæлон ивары бæрц бæрæггонд цæуы базаргæнæджы сарæзтæй ивары бахæсмæ цы æмгъуыд рацыд уымæ гæсгæ нымад æрзылдæй. Аимæ иумæ, уый ма хъуамæ уа 600 ларийæ къаддæр.

3. Ивары бæрц бæрæг кæнгæйæ хъуамæ нымад æрцæуа закъонхæлды хуыз, йæ карз​дзинад æмæ йæ дæргъвæтиндзинад.

4. Базаргæнæг 12 мæйы дæргъы дыккаг хатт халынады сарæзты цауы уымæн бахæсгонд æрцæудзæн ивар раздæр бахæсгонд иварæй дыууæ хатты фылдæр.

41. Ацы Закъоны 29-æм статьяйы 4-æм пункты «б» дæлпунктæй æркастгонд информаци агентадæн бæлвырд æмгъуыдмæ куы нæ раттой кæнæ æнæххæстæй балæвæрды цауы базаргæнæгæн бахæсгонд ивар уыдзæн 500 ларийы. Ацы ивары бахæсæй 1 азы æмгъ​уыд​мæ фæстæмæ ахæм хъуаддаг сарæзты цауы ивары бæрц уыдзæн 1000 ларийы.

5. Ивар снысан кæнын базаргæнæджы нæ сæрибар кæны агентады уынаффæйы сæххæст кæныны хæсæй.

6. Базаргæнæг хæсджын у ивар бафидын йæ бахæсæй 1 мæйы æмгъуыдмæ.

7. Ивар фыст æрцæудзæн Гуырдзыстоны паддзахадон бюджетмæ.

8. Ивар нæ бафидыны цауы уый Гуырдзыстоны закъондæттынадæй сфидаргонд фæткæй æвæстиатæй бафиддзæн.   
Гуырдзыстоны 2023 азы 16 июны закъон №3300 – веб-фарс, 30.06.2023аз.
Статья 35. Агентады уынаффæйыл хъаст бахæссын   
Агентады уынаффæ уый базаргæнджытæн фехъусын кæнынæй 30 къæлиндарон боны æм​гъуыдмæ, Гуырдзыстоны закъондæттынадæй сфидаргонд фæткæй гæнæн ис хъаст бахæссын тæрхондонмæ. Халынады сбæлвырд кæныны тыххæй агентады уынаффæйыл хъаст бахæссын агентадæн нæ исы барады, сæххæст кæна ацы закъоны 33-аг статьяйы 5-æм пункты нысангонд барлæвæрд æмæ базаргæнæгæн æмбæлон ивар снысан кæна.  
Гуырдзыстоны 2023 азы 16 июны закъон №3300 – веб-фарс, 30.06.2023аз.
Статья 36. Агентады архайды тыххæй æрвылазон хыгъдлæвæрд  
Агентад æрвылаз, иуылæрæгмæ 1-аг маймæ, Гуырдзыстоны Парламентæн æмæ Гуыр​дзыс​тоны Хицауадæн бавдисдзæн фæлхасгæнджыты барты хъахъæды сферæйы йæ архайды фæдыл хыгъдлæвæрд. Ацы хыгъдлæвæрд æргом у æмæ агентады официалон веб-фарсыл мыхуыргонд цæуы.

Статья 37. Æнæамалиуæгон (æнæкоммерцион) юридикон гоймæгты хайадист фæлхасгæнæджы барты хъахъхъæды  
Æнæамалиуæгон (æнæкоммерцион) юридикон гоймæгтæ барджын сты хайад райсой фæлхасгæнæджы бартæ хъахъхъæныны, сæрмагондæй, фæлхасгæнæджы бартæ хъахъ​хъæныны политикæйы райрæзты æмæ æххæст кæныны, се ‘хсæн:

а) ацы закъонæй сфидаргонд фæлхасгæнджыты къорды бартæ халыны цауы хайад райсын æмбæлон курдиаты бацæттæ кæныны;

б) æмгуыст кæнын амалиуæгдарты иугæндтимæ æмæ æмбæлон паддзахадон органтимæ фæлхасгæнджыты къордты барты хъахъхъæнынæн;

в) баххуыс кæнын дауы медиацийы фæрцы æрбæстон кæнынæн;

г) хайад райсын информацион кампаниты æмæ ахуырадон программæты реализацийы, цæмæй фæлхасгæнæджы æмбарынад фæбæрзонддæр уа фæлхасгæнæджы бартимæ баст фарстыты фæдыл.
Сæр VIII
Ивгæ æмæ хатдзæгон уагæвæрдтæ  
Статья 38. Ивгæ уагæвæрд  
Агентад 2022 азы 1-аг октябрмæ бакусдзæн æмæ сфидар кæндзæн ацы закъоны 33-аг статьяйы 11-æм пункты нысангонд æмбæлон барадон акт.

Статья 39. Закъоны архайынад  
1. Ацы закъон, ацы закъоны 28-æм статьяйы, 29-æм статьяйы 2-аг−4-æм пунктты æмæ 30-æм−36-æм статьяты йеддæмæ, архайын райдайæд 2022 азы 1-аг июнæй.  

 2. Ацы закъоны 28-æм статья, 29-æм статьяйы 2-аг−4-æм пункттæ æмæ 30-æм−36-æм статьятæ архайын райдайæд 2022 азы 1-аг ноябрæй.

Гуырдзыстоны президент 

Зурабишвили Саломе  
Тбилис,

29 мартъи 2022 аз.

